
TOLOSALDEKO KOMUNIKAZIO TALDEA, SM-KO KIDEAK: 

Tolosaldeko gizarte eragileak

TOLOSALDEKO ATARIA DIRUZ LAGUNTZEN DUTEN ERAKUNDEAK:
Udalak:Abaltzisketa, Aduna, Alegia, Alkiza, Albiztur, Altzo, Amezketa, 
Anoeta, Asteasu, Baliarrain, Belauntza, Berastegi, Berrobi, Bidania-Goiatz, 
Elduain, Gaztelu, Hernialde, Ibarra, Ikaztegieta, Irura, Larraul, Leaburu-Txarama,
Lizartza,  Orendain, Orexa, Tolosa, Amasa-Villabona eta Zizurkil

ATARIAk ez du 
bere gain hartzen
aldizkarian 
adierazitako 
esanen eta iritzien 
erantzukizunik.

K onpromisoaez da nolanahiko hitza. Pisu
handia ezkutatzen du, batzuentzat gehie-
gizkoa, zama bihurtzerainokoa. Konpromi-
soak beldurra sortzen du pertsona batzuen-
gan, ezertan hasi aurreko nekea askoren-
gan. «Nire kontu» esatea ez da erraza, ez

beti. Konpromisoa gutxitan da norberare-
kikoa, gehienetan bi hari-muturreko hitza
da: nire eta zure artekoa, nire eta zuen arte-
koa, gu eta zuen artekoa. Konpromisoak
errespetua ematen du. 

Gaur egun ez dugula inolako ardurarik
gure gain hartu nahi esango nuke; gainera-
koek erabaki dezatela, besteek erantzun
dezatela, ondokoak soluzioa aurki dezala,
zuk egin ezazu nire ordez. Oso okupatuta
bizi gara; beti presaka, ez dugu ardurak
gure gain hartzeko astirik. 

«Ez dakit», «ezin dut», «bai, baina»... Ho-
rien artean bada, ordea, «bai, nire kontu» esateko prest
dagoen jendea ere, badira konpromisoak hartzeko prest
dauden lagunak ere. Badira herriarekiko, herritarrekiko,
auzokideekiko, bizilagunekiko konpromisoak hartzeko
prest dauden gizon-emakumeak. Herriagatik, herritik eta

herritarrekin lan egiteko prest dauden pertsona ausartak,
langileak, argiak, arduratsuak eta eraginkorrak. Nire us-
tez, begirunea merezi dute maiatzeko udal hauteskunde-
etara aurkezteko erronka onartu dutenek, benetako kon-
promisoa hartu dutenek; herri bizia izateko lan egingo
dutenek, ez lo-herri telegidatu bat maite dutenek; euren

seme-alabak edota bilobak herrian hezi
eta haztea nahi duten emakume eta gizo-
nek. 

Konpromisoa hartzeak hitza betetzea
dakar, edo ekarri beharko luke bederen.
Hasi da atzera kontaketa, iritsi da kontuak
egiteko garaia. Orain ia lau urte herriareki-
ko ustezko konpromisoa hartu zuten ho-
rientzat, zein esanahi ote du konpromiso-
ak? Agindutakoa bete ote dute? Herrita-
rron mezua entzun al dute? Egia esan,
aginte makila orandik eskuetan duteneta-
ko batzuk konpromisorik hartu al dute

inoiz? Behin eta berriz hitza jaten duten politikariei, bate-
re axola ote zaie herritarrokiko izan beharko luketen begi-
runea?
Hauteskundehitza hari-mutur askokoa da. Herritarrok

hari-mutur bakoitzaren bukaeran gaude, eta gutako ba-
koitzaren erabakiz osatzen da hari-mataza. Orain, herri-
tarroi dagokigu ardura gure gain hartzea, beste aldera ez
begiratzea, erabakiak besteen eskuetan ez uztea. Herrita-
rroi dagokigu, gure herria gobernatzeko ardura euren
gain hartzeko prest dauden pertsonekiko konpromisoa
hartzea. «Nire kontu» esateko prest al zaude? 

EDURNE AYUSO
KAZETARIA 

Konpromisoa

Orain ia lau urte herriarekiko ustezko
konpromisoa hartu zuten horientzat,

zein esanahi ote du konpromisoak?
Agindutakoa bete ote dute?

Azaleko irudia: 
Ataria

URTEKO HARPIDETZA KUOTA: 80 €

JOXELU GERESTA:
20 URTEZ
EGIAREN BILA
1999ko martxoaren 20an, Errenteriako zelai batean
agertu zen zizurkildarra, gorpu; bertsio ofizialak bere
buruaz beste egin zuela esan zuen, baina, senide eta
lagunek, hogei urte geroago, zalantzan jartzen dute hori.

Jon Miranda

G erra zikina egon daiteke
Joxelu Geresta zizurkilda-
rraren heriotzaren atzean.
Nahiz eta zantzu argiga-

rriak egon, inoiz ez da frogatu duela 20
urte gertatutakoa. Epaitegiek kasua
artxibatu zuten 2000. urtean, baina
auzia argitzeko gogoak bizirik dirau
senide eta lagunengan. Egiari Zor el-
karteak antolatuta, solasaldia egin zu-
ten asteazkenean, Iriarte kultur etxe-
an. Jon Geresta Joxeluren anaiarekin
batera, Itsaso Idoiaga medikuak eta
Aitor Ibero abokatuak parte hartu zu-
ten.
ETAko kidea zen Joxelu Geresta eta,

Errenteriako zelaian hilda agertu au-
rreko egunetan, harremana izan zuen
hainbat jenderekin. «Toki ezagunetan
ibili zela badakigu, baina galduta be-
zala», esan du Jon Gerestak. Martxoa-
ren 17ko iluntzean lehengusuaren
etxean azaldu zen, Zamalbide auzoan:
«Jarraitzen ari zitzaizkiola, egoera txa-

rrean zegoela eta susmoa zuela, hagi-
netan zerbait jarrita zeukala. Horixe
esan zion lehengusuari». Etorritako
bidetik alde egin zuenean, ilunpetan
bi pertsonaren irudiak ikusi zituela ere
deklaratu zuen, gerora, gerestatarren
lehengusuak. 
«Asteazken iluntze hartatik, hilda

agertu zen larunbat goizera, zer gerta-
tu zen?», galdetu du anaiak. Egin ziz-
kioten bi autopsiek baieztatu dutenez,
larunbat horretan, martxoaren 20an,
gertatu zen heriotza. Lehenengo au-
topsia epaitegiko mediku forentseak
egin zuen, eta familiari ez zioten kon-
fiantzazko medikua aukeratzeko den-
borarik eman. Bigarren bat egiteko
baimena epaileari eskatu, eta autopsia
horretan parte hartu zuen Itsaso Idoia-
ga medikuak. «Berehala konturatu gi-
nen lehenengo autopsian ez zitzaiola
gorpuari erradiografiarik egin, eta fo-
rentseak ez ziola ahoa ireki». Bigarren-
goan egindako azterketan, Idoiagak
ikusi ahal izan zuen, bi hagin erauzita
zeuzkala gorpuak, eta hirugarren ha-

gin bat zehaztapen handiko instru-
mentu batekin zatituta zeukala. «Odo-
la antzematen zen, beraz, erauzketa
traumatikoa zela baiezta zitekeen eta,
gero ateratako txostenek azaldu zute-
nez, heriotza gertatu ondoren kendu
zizkioten, ondorengo orduetan. Ho-
rrek esan nahi du, heriotzaren unean
beste pertsona bat zegoela han edo,
heriotzaren ondoren, norbait azaldu
zela bertara». Hilik agertu baino egun
batzuk lehenago ikusi zuten zenbait
lekukok, adierazi zuten, Gerestak esan
ziela guardia zibilek txip bat jarri ziote-
la haginean. «Hilda topatuz gero,
esango dute neure buruari tiro egin
diodala» ere esana zien berekin harre-
mana izan zutenei.
Gerestak bere buruaz beste egin

zuenaren bertsioa zabaldu zen hasie-
ratik; gorpua identifikatu aurretik ere
horrela zabaldu zuen Ertzaintzak. Tiro
bakarra zuen buruan. Idoiagak biga-
rren autopsiaren inguruko argibide
gehiago eman ditu: «Bere buruari tiro
egin baldin bazion, bolbora arrastoak
ageri beharko lukete eskuan edo pisto-
lan. Eskuan partikula bakar bat topatu
genuen, ordea. Odol arrastorik ere,
apenas». Poltsiko batean, musuzapi
bat agertu zen, odolez zikinduta: «Hi-
potesi bat izan daiteke, gorpua garbi-
tzeko erabili zutela». 
Heriotza gertatu eta hilabete pasa-

EGI, ITZALETIK ARGIRA
MARTXOAK 24, IGANDEA
09:00. Ibilaldia Pedro Mari Otaño
plazatik abiatuta. 
13:00. Egia, itzaletik argiraekitaldia,
Pedro Mari Otaño plazan.
14:00. Bazkaria Zizurkilgo Zentroan.
Izen emateko, aurrez jo behar da, Iriarte
Ostatura

ZIZURKIL
POLITIKA

www.ataria.eus . 107.6 fm 
2019ko martxoaren 22a

Igotz Alkortak gidatu zuen asteazkeneko saioa; erdian Aitor Ibero abokatua eta, ondoan, Jon Geresta, Joxeluren anaia . J. M.

107.6 fm . www.ataria.eus
2019ko martxoaren 22a

ZIZURKIL
POLITIKA

txora eman zituzten argitara atestatu
garaian gorpuari atera zitzaizkion ar-
gazkiak. Aitor Ibero familiaren aboka-
tuak, irudi horiek ikusita, momentuan
sortu zitzaizkien zalantzen berri eman
du: «Gorpua erabat zurrun zegoen, eta
hori ez da gertatzen suizidio kasuetan.
Gainera, tiroa atera zen aldean agertu
zen pistola; eta ustez tiroa emateko
erabili zuen behatza poltsiko batean
sartuta ageri zen».

Bide juridikoa itxita
Iberoren ustetan, datu objektiboek
«zalantzan» jartzen zuten suizidioa-
ren bertsioa. «Baina Espainiako esta-
tuak ez du inoiz horrelako legez kan-
poko esku hartzeak ikertzeko interesik
agertu, are gutxiago ETAko kideak
baldin badira, hilda agertutakoak».
Joxelu Gerestaren heriotzaz gainera,
abokatuak gogoan hartu ditu Xabier
Kalparsororena, 1993an, eta Josu Za-
balarena, 1997an.

Iberok gogora ekarri du auziak egin
zuen ibilbide juridikoa. Autopsietan
agertutako frogak aurkeztearekin ba-

tera, hil aurreko egunetan, Gerestare-
kin harremana izan zuten bospasei la-
gunen testigantzak ere jaso zituzten.
Alferrik izan zen, ordea, 2000ko otsai-
lean epaitegiak artxibatu egin bai-
tzuen kasua, suizidioaren bertsioa ho-
betsiz. «Epaileak autoan esan zuen ez
zegoela delitu zantzurik Joxeluren he-
riotzaren atzean, gure haserrea eragi-
nez», esan du Iberok. Erabaki horri he-
legitea jarri zioten senideek, eta urte
hartako uztailean Donostiako Entzu-
tegi Probintzialak aintzat hartu zuen.
«Bere buruaz beste egitearen aukera
baztertu gabe, haginak kentzearena
eta heriotza ezin zirela banandu esan
zuen epaileak, bi gauzek elkarrekin ze-
rikusirik izango ez balute bezala», ai-
patu du Iberok. 

Azkenean, kasua artxibatu egin zu-
ten epaitegiek, delituaren egileak
zeintzuk ziren argitzerik ez zegoelako.
Bide juridikoa han amaitu zela aipatu
du Iberok, eta ordutik aurrera itzalpe-
an geratu dela, duela 20 urte gertatuta-
koa. Jon Gerestak esan duenez, «ar-
gialdi eta ilunaldiak daude bere azke-

neko egun horietan, eta jakin nahi
dugu zer gertatu zen. Argibide gehiago
ez edukitzea gogorra da. Beti esperan-
tzarekin gaude, zerbait berria azaldu-
ko ote den, baina, urteek aurrera egin
ahala, gero eta zailagoa da». 

2001ean Jose Antonio Saenz de
Santamaria Guardia Zibileko erreser-
bako teniente jeneralak La Razon
egunkarian egindako adierazpen ba-
tzuei ere egin die erreferentzia, Jon
Gerestak. Lehenaz gain, garai hartan,
gerra zikina bazela adierazi zuen Sa-
enz de Santamariak, elkarrizketa. Eta,
izenik esan gabe, Joxelu Gerestaren
heriotza izan zuen hizpide. Honakoa
adierazi zuen erretiratutako guardia
zibilak: «Orain ere badago. Baietz pen-
tsatzen dut. Komandoek ez dute bere
burua entregatzen besterik gabe. Ba-
ten bat hilik ere agertu izan da, mailu-
kadaz hortza erauzita. Hil ondoren ba-
tek ez dizkio bere buruari mailukadak
jotzen ahoan. Ez dut kritika moduan
esaten. Gerra irregularra erabiltzea
beste erremediorik ez dago, bizkarre-
tik tiroa ematera etortzen direnen aur-

Prentsan jarraipen handia egin zitzaion Joxelu Gerestaren kasuari, eta Zizurkilen ere erakutsi dituzte, garai hartako prentsa artikuluak. ATARIA

TOLOSALDEA
PAREKIDETASUNA

www.ataria.eus . 107.6 fm
2019ko martxoaren 22a

Balioak aldatzeko beharra 

Irati Urdalleta-Rebeka Calvo

Martxoaren 8ko 24 orduko greba
feministaren balorazioa egin

dute Tolosaldeko Asanblada Feminis-
tak eta Aiztondo bailarako mugimen-
du feministak. Biek ala biek, arrakas-
tatsutzat jo dute mobilizazioa eta,
emakumeen ahalduntzean emandako
aurrerapausoa nabarmentzearekin
batera, gaia agenda politikoan sartze-
ko beharraz ere hitz egin dute. Era be-
rean, «bizitzak erdigunean jarriko di-
tuen paktu sozial berri bat» eskatu
dute.
Tolosaldeko Asanblada Feministak

esan duenez, Emakumeen Nazioarte-
ko Eguna «arrakastatsua eta kolosala»
izan zen: «Argi geratu da feminismoak
duen indarra eta gizarteak duen femi-
nismoaren beharra», esan dute.
Eskualdeko herri guztietako ema-

Greba feministaren arrakasta
nabarmendu du mugimendu
feministak, baina harago 
joan behar dela esan du

kumeek planto egin, eta martxoaren
8an «mundua geratu» zela dio asan-
bladak. Goizean goizetik hasi zen jai
giroko aldarrikapena. Herriz herri ko-
txe-katea osatu, eta bat eginda hartu
zituzten Tolosako kaleak eta, guztira,
3.500 emakume bildu ziren eguerdiko
manifestazioan.
Iluntzean, nork bere herrian, berri-

ro bete zituzten kaleak eta plazak.
Gizonei «sukaldeko lana» egiteaga-

tik ere eman dizkiete eskerrak. Tolosa-
ko Oargi elkartean, esaterako, gizonek
kudeatutako zaintza gune bat izan
zen, eta 22 umetik gora elkartu ziren.
Emakumeek lantegian nahiz etxean
bete gabe utzi zituzten lanak, hainbat
gizonek, isilpean eta lehen lerrora hu-
rreratu gabe, bete zituztela ere azpi-
marratu dute.

Ez da egun bateko kontua
Hala ere, horrek guztiak ezin duela
egun batera mugatu diote Tolosalde-
ko mugimendu feministatik, eta mar-
txoaren 8an egindako aldarrikapen
guztiak agenda politikoan sartzeko es-

katu dute. Politika feministak exijitze-
az gain, Tolosaldeko Asanblada Femi-
nistak lanketa propio bat egingo duela
ere adierazi du, beraien jarduna mar-
txoaren 8tik harago egituratu, urte oso-
ra estrategikoki zabaldu eta politikoki
eragiteko.
Horiek horrela, martxoaren 8ak

«biharamun gozoa» utzi duela diote,
«batuago, indartuago eta irmoago»
daudelako ordutik. «Kaleak hartzen,
sistemari arrakalak eragiten eta bizi-
tza erdigunera ekartzen» jarraituko
dutela iragarri dute, eta nahi duen oro
Tolosaldeko Asanblada Feministan
parte hartzera gonbidatu dute.

Aiztondo
Aiztondoko mugimendu feministak ,
bere aldetik, bailaran egin den mobili-
zaziorik jendetsuenetakoa egin zela
gogoratu du. «Aiztondon noiz ikusi
dira orduan bezain besteko ehunka
pertsona mobilizatzen? 2018an jende
ugari bildu ginen arren, aurtengoan
zifrek gora egin dute. Gainera, zifrez
gain, hau da, alor kuantitatiboaz gain,

Martxoaren 8an, Tolosan, eguerdian, egin zen manifestazioaren irudia. IÑIGO TERRADILLOS

Korrikari lotutako
ekitaldiak eskualdean
Apirilaren 4tik 14ra zabalduko
da euskararen aldarria Euskal
Herriko bazter guztietara, baina
hasi dira lehen ekitaldiak.

Duela bi urteko irudi bat. I. URKIZU

107.6 fm . www.ataria.eus 
2019ko martxoaren 22a

TOLOSALDEA
GIZARTEA

Erredakzioa

Iristear da Korrika. Apirilaren 4an
abiatuko da Garestik, eta 14an iritsi-

ko da Gasteizera. Eskualdetik apirila-
ren 13an pasatuko da, baina girotzen
hasteko hainbat ekitaldi antolatu di-
tuzte Tolosaldeko korrika batzordeek.
Korrika Kulturaren barruan, Joxe Mari
Karrere ariko da hilaren 28an, Ibarran,
eta Adunan Korrika Eguna egingo
dute, apirilaren 7an. Arropa erosteko
aukera ere izango da, datozen egune-
tan, Alegian, Anoetan eta Amezketan.

kualitatiboa ere aipatzeko badugu, ze-
ren gure aldarrikapenak eta oinarri po-
litiko feminista, antikapitalista eta an-
tiarrazistak sendotu ditugu». 

Euskal Herri mailan egon zen sare-
tzea izugarria izan zela ere gogoratu
dute Aiztondotik. «Hori, Aiztondo
mailan ere ikusgai izan dugu. Auzo, he-
rri eta talde bakoitzak bere errealitatea
du, eta indarrak bilduz zein aliatuz, el-
karrekin ahaldundu eta politizatu
gara». 

Familia eredua irauli
Urrats handia eman dela esan dute,
baina helburua urrun dagoela nabar-
mendu dute: «Hau da, emakumeok
doan egiten ditugun lanak sozializa-
tzetik urrun gaude. Aiztondon zein
beste hainbat txokotan dugun familia
eredua logika patriarkaletan eraikitzen
da, zaintza lana feminizatuz eta priba-
tizatuz, eta bereziki emakume arrazia-
lizatu zein migranteon esplotazioan oi-
narrituta. Horregatik, bizitzak erdigu-
nean jarriko dituen paktu sozial berri
bat eskatu dugu ozen. Gure lurraldee-
tan eta gorputzetan burujabe izan nahi
dugu, lana eta aberastasuna modu jus-
tuan birbanatu behar dira, aske izan
nahi dugu,… Eta tinko gaudela azpi-
marratu dute Euskal Herriko mugi-
mendu feministatik; ez gaituzuela gel-
dituko, ez Aiztondon, ez eta Euskal He-
rriko beste inon ere», gaineratu du
Aiztondoko mugimendu feministak.

Amaitzeko, mobilizazioetan parte
hartu duten eta «egunerokotasunean
gurekin egoteko aukerarik izan ez
arren, norbere erara ekarpenak egin
dituzten» emakume guztiak zoriondu
dituzte. 

EGITARAUAK
GAUR, MARTXOAK 22
Alegia.Korrikako arropa jarriko dute
salgai, 16:00etatik 20:00etara.
MARTXOAK 28, OSTEGUNA
Ibarra.Korrika Kulturalaren eta Ahoz
aho jaialdiaren barruan, Joxe Mari
Karrere ipuin kontalaria Galtzaundi
tabernan, 19:00etan.
MARTXOAK 29, OSTIRALA
Anoeta.Korrikako arropa egongo da
salgai herri ikastolan 16:45ean, eta
18:00etan, Mikelasagasti auditorioan,
Txillardegiren Klikadokumentala.
Ondoren, mahai ingurua egingo dute

Kote Camacho dokumentalaren
zuzendariarekin.
MARTXOAK 31, OSTEGUNA
Amezketa.Korrikako arropa salgai.
APIRILAK 7, IGANDEA
Aduna.Korrika Eguna. 12:00etan III.
Pintxo Lehiaketa, plazan; 13:45ean
Korrikaren aldeko argazkia; 14:00etan
triki-sagardotegia Zabalan, eta
ondoren, kalejira eta erromeria.
Bazkarirako txartelak Uztartza
arterpetxean erosi behar dira
martxoaren 24a baino lehen. Helduek
27 euro ordaindu behar dituzte eta 14
urtetik beherakoek 10 euro.

@Tolosaldeakirol

Danok Danenako pultsulariek
bikain hasi dute denboraldia 

Erredakzioa

Ezin hobeto eman diote hasiera,
Danok Danena Halterofilia talde-

ko pultsulariek, denboraldiari. Mar-
txoaren 16an, larunbatean, Zarautzen
izan zuten lehen jardunaldia. Bertan
jokatu zen Gipuzkoako Txapelketa.
Eskolarteko Teknika, 17 urtez azpikoe-
na eta gazte mailako norgehiagokak
lehiatu  ziren.
Teknika Txapelketan, benjamin

mailan, Yohana Sanchez izan zen txa-

Aynabel Davila eta 
Xabier Amonarriz izan dira
txapeldunak, 17 urtez azpiko 
eta gazteen mailetan

pelduna, Zizurkilgo Pedro Mari Otaño
eskolakoa. 
Alebin mailan ere, Zizurkilgo Pedro

Mari Otaño eskolako ikasleek parte
hartu zuten. Lehen sailkatua Mirari
Maqueda izan zen. Bigarren postua
Pascual Jimenezek eskuratu zuen eta,
hirugarrena, Zigor Urretabizkaia izan
zen. Atzetik, laugarren postuan, Ser-
gio Gonzalez; bosgarrena Ali El Oikili
izan zen eta, seigarrena, Mavellos Oja-
erum. Zazpigarren eta zortzigarren
postuak, hurrenez hurren, Walid Eissa
eta Unity Owarentzat izan ziren. 
Infantil mailan, berriz, Zizurkilgo

Pedro Mari Otaño eskolako Cleon Oko-
rok seigarren postua eskuratu zuen.  
17 urtez azpikoetan, 55 kiloko kate-

gorian, Jon Kepa Kortajarena izan zen
txapelduna. Aldiz, 89 kiloko katego-
rian, Xabier Amonarrizek lortu zuen
txapela.
Gazteen mailan, eta 55 kiloko kate-

gorian, Jon Kepa Kortajarena izan zen
txapelduna. 67 kiloko kategorian, be-
rriz, Ioan Laverrek lortu zuen lehen
postua. 89 kiloko kategorian, Xabier
Amonarrizentzat izan zen txapela. 
Emakumezkoetan, 17 urtez azpiko-

etan eta gazteen mailan, hau da, kate-
goria guztietan, Aynabel Davila izan
zen txapelduna.  
Gizonezkoetan ere Xabier Amona-

rriz geratu zen txapeldun, 17 urtez az-
pikoetan eta gazteen mailan; katego-
ria guztietan, alegia 

Zarautzen jokatu zen txapelketan parte hartu zuten pultsulariak, Batis Kortajarenarekin. ATARIA

Kirolak

FINAL ITXURA IZANGO DUEN PARTIDA
Igandean jokatuko dute pilota partida, Donostiako Atano pilotalekuan, eta atzo aukera-
tu zituzten pilotak, bi bikoteek. Jokin Altunak eta Julen Martijak Danel Elezkano eta
Beñat Rezustaren aurka jokatuko duten partidak kusmina sortzen du, final baten pare-
koa izango baita. Irabazleek finalerako txartela lortuko dute. Altuna eta Martijari pilotak
aukeratzea kosta egin zitzaien, baina gustura geratu ziren aukeratutakoekin, nahiz eta
«igandean ikusi beharko den zein material den», azpimarratu zuen Altunak.  ATARIA

Aupa Orixe!

O stirala, martxoaren 15a,
19:30ean Tolosako geltokian.
Aldamenera begiratu, eta soi-
lik taldeko sei ginela ikustean,

a zer nolako aurpegiak! Baina ez larrita-
sunarenak, algaraka aritu gara. Sei gara,
eta zer? Betiko ilusio, gogo eta indarra-
rekin joan gara gure gaurko aurkaria-
rengana: Anoeta. Batzuk puntual, bes-
teak berandu, … Multa usaina bazego-

en.
Gogotsu hasi ge-

nuen partida, arna-
sa kontrolatzen eta
indarrak kudea-
tzen. Laster asko
entzun ziren gure
arnas estuak …
Gogor aritu arren,
aurkariak gola. 
«Ez etsi! Aupa

Orixe!», entzuten genuen harmaileta-
tik. Eskerrak gure afizioa beti gurekin
dagoen. Halako batean, pase bat, bi
pase, eta goool! Idoiaren gola, eta seku-
lako zirrara guztiongan. Oraindik ez da
amaitu partida, animo Orixe! Azkene-
an, guk nahi ez genuen bukaerarekin,
partida amaitu zen. Hala ere, beti beza-
la, emozioz beteta amaitu genuen. Du-
txatzera, eta ireki zitzaizkigun begiak,
Iñaki, esker mila horrelako opariagatik,
gu animatzera etorri ez ezik, sekulako
afaria oparitzeagatik! Mahai batzuetan
eseri, eta ilargiaren argiaz gozatu ge-
nuen, sekulako konpainiaz eta afari
apartaz. Zenbat barre egin genuen! Hori
da hori ekipo izatea, onenean eta txa-
rrenean, beti elkarrekin, beti ilusioz eta
gogoz! Aupa Orixe!

MIREN
ALDUNBERRI
TEEP SAMANIEGO-
ORIXE TOLOSALDEA 

KIROLAK

Aulkitik 

Saltoki-Diquesi taldeak
brontzezko domina lortu du
kluben arteko duatloian
Erredakzioa Alegia

Saltoki-Diquesi emakumezkoen
eliteko taldeak hirugarren postua

lortu zuen, larunbatean, Punta Hum-
brian egindako proban, eta tartean da
Paula del Pozo alegiarra.
Pasa den asteburuan jokatu zen Es-

painiako duatloi txapelketa; kluben
artekoa eta errelebo mistoen arabera-
koa. Duatloi kluben liga nazionaleko
lehen bi jardunaldiak izan ziren. Salto-
ki-Diquesi taldeko kideek maila han-
dia eman zuten, txapelketan hiruga-

rren postua lortzeko. Alba Reguilloren
lasterketa nabarmendu dute bereziki.
Esprint distantzian egindako proba
luzeetan espezialista da, eta 5. postuan
amaitu zuen proba. Esan behar da, 10
kidez osatutako taldeak direla, eta klu-
bek lan handia izaten dutela taldea
atleta lehiakorrekin osatzen.
Del Pozo alegiarrak, honako haue-

kin osatu zuen taldea: Laura Duran,
Usoa Ostolaza, Iratxe Arenal, Claudia
Martinez, Ariadna Vidal, Andrea Du-
ran, Marina Etxenike, Nerea Berasate-
gi eta, nola ez, Alba Reguillorekin.

Saltoki-Diquesi taldeko kirolariak, entrenatzailearekin. ATARIA

A zken hamarkadatan, milioika pertsonak goza-
tu ahal izan dute eguneko menuaz, eta asko-
rentzat baliabide egokia bihurtu zen, etxetik
kanpo hainbat gizarte motak jaten baitute,
besteak beste: langileek, turistek, ikasleek,...

Hainbat momentutan, bidaiak edo lanak sortzen duten
zurrunbiloa lasaitzeko momentua ere izan da, mahaiaren
inguruan bazkaldu eta, aukera izanez gero, solasaldiren ba-
tekin laguntzeko. 
Bezperako denbora librea bazkaria prestatzen pasatu be-

harrean, edo bezperako soberakinak jan beharrean, egune-
ko menua aukera desberdin eta berritzailea izan daiteke
gaur egun, eta aisialdirako momentua ere bihur daiteke. 
Jatorria 1960ko hamarkadan dauka eta, esan daiteke, Es-

painiako erregimen diktatoriala izan zela ideia horren dibul-
gatzailea. Espainiar estatua zabalkunde fasean murgilduta
zegoen. Ipar Ameriketako eta Europako herrialdeekin harre-
mana asko sakondu zuen, batez ere, etapa antikomunistan
murgilduta zeudelako, eta Espainia Europako hegoalde eko-
nomiko bihurtuta. Hainbat enpresa transnazionalentzat eta
hainbat turistarentzat, Espainia ekonomikoki herrialde
merkea, eta logistikoki egokia bihurtu zen.
Horregatik, frankismoak atzerritarrei bertako egoera ez-

kutatzeko tresna gisa erabili zuen eguneko menua. Ideia ho-
rren dinamizatzailea Fraga Iribarne izan zen,
Turismo eta Informazio ministroa. Turistak
janari kopuru handiekin liluratzen zituzten,
atzerrian, normalean, plater bakarra jaten
baitute; hona etortzen zirenak, bi platerare-
kin, bapo janda joten ziren. Horrela, turistek,
atzerrian erregimen frankistaz hitz egin be-
harrean, bertako gastronomia izaten zuten
gai nagusi. Tortura kasuak, errepresioa eta
atzerapen ideologiko eta teknologikoak isili-
razteko tresna bihurtu zen; beste modu bate-
ra esanda, makillatze prozesua izan zen, eta
erregimenak aurpegia zuritzea lortu zuen.
Zenbait kasutan, gainera, Spain is different
eslogana erabiltzen zuten. 
Taberna guztietan behartuta zeuden menu

turistikoa eskaintzera eta, gainera, edonork
ikusteko moduan egon behar zuen.  Baina ez zuen arrakasta
handiegirik eduki, eta eguneko menuaren diseinua eta mo-
dua aldatu zuten; erregimena neurri gogorrak arautzen saia-

tu zen. Izan ere, frankismoak herrialdeko ekonomia, uzta
urtea eta abarrak ez zituen kontuan hartzen, eta prezio fin-
ko bat jartzera behartzen zituen ostalariak. Horrek hainbat
tabernarik janari xumea eskaintzea ekarri zuen, eta turista

eta atzerritarrei ez zieten gomendatzen egu-
neko menua jatea; tabernako karta saltzeko
saiakera handiagoa egiten zuten. Gainera,
janariaren kalitatea ez zen berbera toki guz-
tietan eta, onura ekonomikoa edukitzeko,
bazkaltzera joaten ziren turistei ziria sartzen
saiatzen ziren. 
Espainia 11 milioi turista jasotzera iritsi

zen 1965ean eta, urte gutxian, biztanleria be-
rriari zerbitzua emateko taberna ugari ireki
ziren; eraikuntza lanetan aritzen zirenak
hasi ziren, ostalaritza lanetan. Barne migra-
zioak ere ez zuen lagundu sukaldaritzaren
kalitatea hobetzen, izan ere, bertako janari
tradizionala eskaintzera derrigortzen zituz-
ten. Gai honek segregazioa ere ekarri zuen,
langile klaseari bertako menua jatea erago-

ten baitzioten, kasu askotan: propina bidez onura handia-
goa lortzen saiatzen ziren tabernariak, eta turistek propina
handiagoa ematen zuten. 

ANDER OTAÑO
ZUBELDIA

GEOGRAFOA 

Eguneko menuaren jatorria

LURRALDE HIZKUNTZA 

11Elhuyar hiztegien aplikazio
berritua mugikorretarako

E lhuyarren hiztegi orokor ele-
bidunen webguneak (hizte-
giak.elhuyar.eus) gero eta
erabiltzaile gehiago ditu, eta

gero eta kontsulta gehiagori erantzu-
ten die. 2018an, 878.873 pertsona sar-
tu dira webgunean (2017an, 595.358),
eta 4.665.125 kontsulta egin dituzte
(2017an, 2.555.475), EU-ES/EU-
FR/EU-EN hiztegietan.

Kontsulta horiek egiteko, ordena-
gailua erabiltzen dute gehienek
(% 66), baina gero eta kontsulta gehia-
go egiten dira smartphone eta tablete-
tatik (2018an, % 34). Gailu mugikor
horien erabiltzaileei bidea errazteko,
berariazko aplikazio bat sortu genuen
2011n, Android eta iOs sistemetarako.

Harrezkero, aldian-aldian, berritu
egin dugu gure hiztegien aplikazioa,
bai edukietan, bai kontsulta-siste-
man. Eta dagoeneko doan deskarga-
tzeko prest dago, azken bertsioa, Play
Storen eta App Storen.

Aplikazioan Elhuyarren euskara-

gaztelania, euskara-frantsesa eta eus-
kara-ingelesa hiztegiak kontsulta dai-
tezke, bi noranzkotan, online edo of-
fline. 

Kontsultak online egiten baditugu,
Interneten une horretan dauden hiz-
tegien azken bertsioetako datuak bis-
taratuko dizkigu aplikazioak. Interne-
terako konexiorik ez badugu, berriz,
offlineko modua aktiba dezakegu, eta
hiztegiak.elhuyar.eus-eko 2018ko
abenduko datuetan egingo dugu kon-
tsulta.

Aplikazio berean, Elhuyarren hiru
hiztegi elebidunak kontsulta daitez-
ke, eta erabiltzaileak noiznahi alda
dezake kontsulta-hiztegia, menu na-
gusian.

Aplikazio hau oso tresna erabilga-
rria da ikasle eta irakasleentzat, idazle
nahiz itzultzaileentzat, kazetari, tek-
nikari eta profesionalentzat, eta eus-
kara erabiltzen duen edonorentzat.

Euskal hitzek gaztelaniaz, frantse-
sez edo ingelesez dituzten ordainak

(eta alderantziz) kontsultatzeaz gain,
hitzak nola ahoskatzen diren entzun
dezakegu aplikazioan. Gainera, bila-
tutako hitzen historiala gordetzen du,
eta gogoko ditugun hitzen zerrenda
osatzeko aukera ematen digu.

Bertsio berrian, gainera, bilaketa-
laukia ikusgai dago beti. Bata bestea-
ren jarraian, bilaketa bat baino gehia-
go egin behar baditugu, hitzak txan-
daka laukian idatzi besterik ez dugu
egin behar.

Bestalde, hasierako pantailako El-
huyar logoaren azpian dagoen tes-
tuan klik eginda, hiztegiak buelta
ematen du, eta kontsultaren hizkun-
tza-noranzkoa erraz-erraz alda deza-
kegu.

Instalatu aplikazioa mugikorrean,
eta kontsultatu Elhuyar hiztegiak no-
nahi eta noiznahi.

KLARA CEBERIO BERGER
ELHUYAR-EKO HIZKUNTZA
BALIABIDEEN ARDURADUNA

a011_ataria_Diseinua  2019/03/20  12:24  Página 1



Josu Artutxa Dorronsoro

B itartekotzat isiltasuna eta soinua darabiltzan ar-
tea. Horixe da musika. Tempo batek markatutako
erritmoan, baina beti emozioekin jolasean aritzen

dira musikariak. Urteetan zehar musika garatzen joan
bada ere, XV. mendetik hona, musika klasikoa eragin na-
barmena utzi duen korrontea da. Orain arte, asko izan dira
arlo honetan nabarmendutako konposatzaileak, baina
gehienek, Wolfgang Amadeus Mozart dute erregetzat. Zai-

la izaten da estilo horretako musikazaleak topatzea, eta ho-
rrek eragina du, gerora, musikariak sortzerako orduan.
Euskal Herrian, baina, bada horretarako aukera eskain-
tzen duen orkestrarik eta, beraz, Wolfgangek bost urtere-
kin konposatu moduan ez bada ere, badira haren arrastoa-
ri jarraitu nahian dabiltzan gazte asko.
Eskualdean bada musika pasio duen harrobi bat, eta

hori gero eta nabariagoa da, datuek diotenagatik. Eduardo

Musika klasikoak zoriona banatzen jarraitzen du, harrobia ziurtatuta duen
eskualdean. Eduardo Mocoroa eta Loatzo musika eskoletako zortzi musikari
gaztek, Euskal Herriko hainbat orkestraren deia jaso berri dute. Batzuentzat

estreinako aldia izan da; besteek, berriz, curriculumeko esperientzia
zerrenda handitu ahal izango dute. Hastapenetako urratsen lekuko

izandako tokietan aritu dira, norbere bizipenez.

Mocoroa musika eskolako zazpi ikasle, eta Loatzo musika
eskolako ikasle bat, Euskal Herriko hainbat orkestratarako
hautatuak izan ziren, urte hasieran. Markel Zeberio bio-
lontxelo jotzailea eta Markel Lizarribar tronboi jotzailea,
Euskadiko Ikasleen Orkestra Txikiarekin aritu dira. Manex
Gorostegi eta Bittor Arostegi, eta Jon Esnaola eta Aitor Za-
bala perkusio jotzaileek, berriz, Euskadiko Ikasleen Orkes-
tra Gaztearekin eta Euskadiko Ikasleen Orkestrarekin kon-

tzertuak eskaintzeko aukera izago dute. Azkenik, Malen-
txo Zeberio biola-jotzailea eta Maitane Iruin biolinista,
Euskadiko Gazte Orkestran aritzeko izan ziren aukeratuak.

Horiek guztiak, baina, ez dira aitzindariak eskualdean.
Lehenago ere, bertako musikari askok izan dute aukera,
profesional mailara jauzia eman aurretik, Euskal Herriko
talde handi batean aritzeko. Horietako bat Igor Arostegi
Acosta (Tolosa, 1990) musikaria da. Egun, Euskadiko Or-

Wolfgangen
oinordekoen

habia txiki bat

kestra Sinfonikoko perkusio jotzailea da eta, lau urtez, Eus-
kadiko Gazte Orkestrako musikaria izan zen.

Hamarkada bat atzera egin behar da, Euskadiko Ikasle-
en Orkestraren sorrerara itzultzeko; 12 eta 18 urte bitarteko
ikasleei aukera berri bat eskaintzen hasi zirenekora. Aros-
tegik ez zuen horiek ezagutzeko aukerarik izan. «Oraingo
gazteek, meritu handia izateaz gain, zorte ikaragarria
dute». Duela hamar urte Errenterian ikasten zuen, eta ez
zuen probak egiteko aukerarik izaten. «Gerora, irakasle be-
zala ezagutu dut, nire ikasleek probak egin dituztelako».

Orkestra batetik bestera, maila aldaketa nabaritzen dela
dio. Ikasleentzat horietan aritzea «sekulako esperientzia
eta ikasteko motibazioa» dela azpimarratu du. Bestetik,
horrelako aukerek «musikaz gozatzen jarraitzeko ilusioa
bermatzen dutela» dio: «Elkarbizitza bat da, jende berria
ezagutzen duzulako. Orain gauza bera sentitzen dut ikasle-
engandik. Askok zertarako ikasten duten galdetzen dute,
helburuak jarrita emaitzak lortzen dituzten arte».

Errua irakasleena; gurasoak, ezinbesteko figura
EIO sortu zenetik, gero eta aukera gehiago dituzte ikasle-
ek, eta eskualdeko musikariak orkestretan ikustea ez zaio
arrotza egiten. «Tolosan harrobia badago, eta gauzak ondo
egiten ari dira». EGOn aritzea, betidanik kontserbatorioko
ikasketak amaitzean lortu beharreko helburu modura eza-
rri izan dela dio. «Musika eskolako ikasle askok, gainera, ez
dute kontserbatoriorako urrats hori ematen. Hori dela eta,
ikasleen orkestrak, musika eskolan ikasketak egiten ari di-
ren bitartean, ikasleei talde handi batean aritzeko aukera

eskaintzen die». Gabonetan EGOko irakasle modura aritu
da lanean: «Orkestra guztia bildu aurretik, sekzio bakoi-
tzak entseguak egiten ditu; nire kasuan, perkusioko ikasle-
en entseguak bideratzea egokitu zait».

Askotan entzun izan da, Tolosaren kasuan, behintzat,
txarangarako jauzia eman nahi izaten duten gaztetxoek,
instrumentu bat edo beste jotzen ikasteko hautua egiten
dutela; txarangena dela errua, alegia. Arostegik, ordea,
beste uste bat du: «Kulpa handiena irakasleena da, beraiek
dira eta ikasleak motibatzen dituztenak, zirkulu horretan
sartuz eta kutsatuz». Arostegik argi du gazteek horrelako
helburuak lortu eta, etorkizunean ofizio bat izatea nahi
badute, musikarako pasioa izan behar dutela. «Lehen ur-
teetan, gurasoen figura ezinbestekoa da, ez soilik babesa-
gatik, baita egunero etxean egin beharreko lanagatik ere».

Euskal Herrian, kultur arloan eta, batez ere musikan,
ikasleen lana bultzatzeko aldaketa bat gertatu da azken
urteetan. «Oso txikitatik, esperientzia berriak biziz, ikas-
leak elkartu eta motibatzeko Euskal Herrian horrelako
aukerak eskaintzea zerbait handia da». Oso gazteak dire-
nez, ikasleen esfortzuari balioa ematea ezinbestekoa dela
dio, askotan, interpretatu beharreko obrek zailtasunak
ematen dituztelako. «Horregatik, ikasleak bideratzen ja-
kin beharra dago». Azkenik, mezu bat utzi nahi izan die
musikari gazteei: «Goza dezatela, inguruko kideengandik
ahalik eta gehien ikasiz. Ezinezkoa da aurrerantzean ho-
rrelako zenbat esperientzia izango dituzten jakitea. Be-
raz, egindako lanaren fruituak lortu dituztenez, aprobe-
txa dezatela».

«OSO POLITA IZAN DA
INSTRUMENTU PILA
BAT BATERA JOTZEN
ENTZUN, ETA HORREN
PARTE IZATEA»
MARKEL LIZARRIBAR
‘EIO TXIKI’-KO TRONBOILARIA

Neke handia eragin dion arren, inoiz
ahaztuko ez duen esperientzia izan da
Markel Lizarribarrentzat. Euskal Herrian
kontzertuak eskaintzeko hautatua izateaz
gain, lagun berriak egin ditu orkestran.

Txikitatik argi zuen metalezko instrumentu bat jo nahi
zuela. Horregatik aukeratu zuen tronboia, Markel Lizarri-
barrek (2006, Altzo). Patxi Eseverryrekin aritzen da ikas-
ten, eta bosgarren ikasturtea betetzen ari da, Loatzo Musi-
ka Eskolan. Aurten, jauzi kualitatibo bat eman du, lehen al-
diz izan baita EIO Txikin. Esperientzia «ona» izan dela dio.
Familiatik datorkizu musikarako zaletasuna, ezta?
Nire ama trikitilaria da, Maixa Lizarribar. Hortaz, etxean
betidanik izan dugu presente musika. Hala ere, niri asko
gustatu izan zait txikitatik, batik bat haizezko instrumen-
tuak. Argi nuen tronpeta edo tronboia aukeratuko nuela.
Zuretzako lehen aldia izan da Euskal Herri mailako
orkestra batean. Zer ikasi ahal izan duzu bertan?

Oso desberdina izan da. Obra asko interpretatu ditugu eta,
beraz, asko ikasi ahal izan dut. Jotzeko modua ere oso des-
berdina da. Gainera, lagun asko egin ditut, horretarako au-
kera ere ematen baitu. 
Zertan desberdintzen da herri mailako talde batean
aritzea, eta Euskal Herri mailako batean aritzea?
Hemen taldetxo batean aritu izan gara, baina orkestrako
soinua, orkestra bera bezain handia da. Oso polita izan da,
instrumentu pila bat batera jotzen entzuteko aukera izan,
eta horren parte sentitzea. 
Lehenik, probak egin zenituen, abenduan.
Iaz, irakaslearen bitartez izan nuen proba horien berri, bai-
na ez nuen orkestran sartzea lortu. Epaimahai baten aurre-
an aritu behar izan nuen. Beraiek obra baten zatiak ikasteko
eskatzen zuten eta, gero, horietako bat interpretatu behar
izan nuen. Horrez gain, nik aukeratutako obra bat ere jo be-
har izan nuen. Gustura geratu nintzen egindakoarekin, eta
aurten aukera izango nuela pentsatzen nuen. Gero, albistea
jasotzean, asko poztu nintzen.
Ondoren, entseguak Euskal Herriko hiriburuetan, ur-
tarrilean eta otsailean.
Ordu asko sartu behar izan genituen eta, eguna amaitzera-
ko, nekea ere nabaritzen nuen, batez ere ezpainetan.
Azkenik, kontzertuak, martxoan.
Inauterietan, gainera. Kontzertuetan kantu asko jo behar
izan ditugu eta, gehienek, ongi ikasi behar izatea eskatzen
zuten. Esaterako, Pantera Arrosa eta Lehoi Erregeapeliku-
letako soinu bandak interpretatu ditugu. 
Beraz, lau hilabete gogor eta intentso izan dira, ezta?
Hala da, bai. Egunero sartzen ditut orduak, astez asteko ja-
rraipena egokia izan dadin. Orkestrarako entseatu behar
izatea, baina, erabat desberdina izan da; gogorragoa. Gaine-
ra, irakaslearen laguntza ere izan dut.
Zenbat kide zineten orkestran?
Guztira ez dakit zenbat izango ginen. Tronboia jotzen,
behintzat, bost kide ginen. Oso desberdina izan da, hemen,
gehienez, beste bi tronboi jotzailerekin aritzen naiz eta.
Guztia, ordea, ez zen entseguak egitea eta kontzertuak
eskaintzea izango.
Ez eta, lehen esan bezala, lagunak egiteko aukera izan dugu.
Markel (Zeberio) bertan ezagutu dut. Hala ere, ez genuen
denbora tarte handirik izaten elkarrekin egoteko, bazkal or-
duan gehienbat.
Eta, autobusean elkarrekin joaten zinetenean?
Ni ez nintzen autobusez joaten. Amarekin egiten nituen en-
tseguetarako joan-etorriak.
Amak, beraz, ordu asko sartu ditu zuregatik.
[Barreak] Bai.
Etxean estutzen al zaitu?
Ez hainbeste.
Ikasle ona izango zara, orduan.
Bai...
Horrelako egonaldiak egin bitartean, ikasketak erraz
eraman daitezke?
Bai. Entseguak igandeetan egiten bagenituen ere, etxeko la-
nak aurrez egiten nituen nik. Hala ere, esfortzu handiko
kontu bat baino gehiagotan zentratzeak, nekea eragiten du.
Etorkizun hurbilean, beste orkestraren batean berriz
jotzeko aukera duzula uste duzu?
Auskalo. Probetara aurkezteko asmoa dut behintzat.

«EGUNERO IKASTEN
ARITU NAIZ, BATEZ
ERE ASTEBURUETAN,
OBREK ZUTEN
ZAILTASUNAGATIK»
MARKEL ZEBERIO
‘EIO TXIKI’-KO BIOLONTXELO JOTZAILEA

Asko eskertu du lagunak egitea, bakarrik
egotetik taldearen parte izatera igaro baita.
Harizko instrumentuek musika modernoa
jotzeko aukera ere ematen dutela iruditzen
zaio. Noizbait orkestrara itzultzea espero du.

Musikarako zaletasuna familiako transmisioaren bitartez
jaso duen beste biktimetako bat da Markel Zeberio (2006,
Tolosa). Biolontxeloa jotzen ikasten aritzen da Eduardo
Mocoroa musika eskolan. Bosgarren ikasturtea du Luis
Fernandezekin. Aurten, bigarren aldiz aritu da EIO Txikin,
orkestrako hamar biolontxelo jotzaileetako bat izan baita.
Zer moduzko esperientzia izan da aurtengoa?
Oso ona. Ez ditut lagun asko egin, kide gehienak lehendik
ezagutzen nituelako. Azken egunetan Markel (Lizarribar)
ezagutu nuen, eta berarekin oso ondo moldatu naiz.
Zerbaitetan aldatu da iaztik?
Orkestra honen kasuan, kontzertuek beti inauteriekin bat
egiten dute eta, iaz, zalantzak izan nituen joateko. Beldur

pixka bat pasatu nuen, beti bakarrik egoten nintzelako, ez
nuelako inor ezagutzen. Niretzako, onena jotzea zen.
Zer eman dizu orkestra batean bi urtez aritzeak?
Batez ere, taldean jotzen ikastea.
Tolosan bada horretarako aukera, Arimaz orkestran.
Bai. Ni, ordea, ez naiz bertan aritzen. Harizko instrumen-
tuek musika klasikoa jotzera bideratzen zaituztela uste du
jendeak, baina musika modernoa jotzeko ere balio dute.
Nolakoa izan da EIO Txikin parte hartzeko prozesua?
Lehenik, proba pasatu behar izan nuen. Larunbat batean
izan zen, Bilbon. Bertan, epaimahai baten aurrean, obreta-
ko zati desberdinak jo nituen. Iaz, irakasleak eman zidan
proben berri; aurten nik azaldu nion joateko gogoa nuela.
Eta zer nolako sentsazioarekin geratu zinen?
Iaz, ziur nengoen ez nintzela hautatua izango. Gainera, or-
dezko bezala joan nintzen orkestrara, azken orduko baja
baten ondorioz. Aurten, aldiz, oso gustura geratu nintzen.
Film ezagunetako obrak jo dituzue. Polita, ezta?
Bai. Askotan ikusitako pelikuletako kantuak zerorrek jotze-
ak, bestelako ardura bat suposatzen du, baina ederra da.
Abenduan hasi eta inauteriak bitarte, intentsitate
handiko asteak izango ziren orduan.
Hala da. Geure burua asko estutu behar izan dugu. Gogorra
izan da, baina merezi izan du. Interpretatu beharreko
obrek zailtasun handia dute eta, alderatuz gero, hemen jo-
tzen dugunarekin zeharo desberdina da.
Hala ere, noiz hasi zinen probarako entseatzen?
Ia bi hilabete lehenago. Gainera, epe horretan ez nuen bes-
te ezer jotzen, eta musika eskolan probetako eta kontzer-
tuetako obrak errepasatzen nituen, astero. Horrek guztiak
egunero ikasten egotera bultzatu nau, batez ere asteburue-
tan, obrek duten konplexutasunagatik.
Gerora, hara eta hona ibili zarete.
Gasteizen eta Bilbon egin genituen hiru entseguak. Igande-
etan izaten ziren, hilean behin, eta, 08:00etan autobusa
hartzen genuenetik, iluntzeko 21:00ak arte ez ginen etxera
itzultzen. Egun osoa igarotzen genuen jotzen. Kontzer-
tuak, berriz, EAEko hiru hiriburuetan eskaini ditugu; lehe-
na, gainera, Zaldunita egunean, Donostian.
Talde berarekin hainbeste ordu igarotzea, ez daho-
rren txarra izango.
Ez, eta entseguetako tarte libreetan, lagunak egiteko apro-
betxatzen genuen. Musikari gehienak, baina, kontserbato-
rioetatik gerturatu ziren, eta hiruzpalau laguneko taldee-
tan. Jende ezagunarekin joateak ere asko balio du.
Zure adin inguruko ikasleentzat zer nolako aukera da
orkestrek eskaintzen dutena?
Oso ona, musikari berrientzat bultzada bat delako, lagun
berriak egin eta talde handi eta on batean jotzen aritzeko.
Eta orkestran ibiltzeak ba al du eraginik ikasketetan?
Norberak kontziente izan behar du zer nolako konpromi-
soa eta esfortzua eskatzen duen horrelako talde batean ari-
tzeak, baita kanpora begira ere. Nire kasuan, igandeetako
entseguetatik itzultzean egin behar izaten nituen, ikaste-
txean bidaltzen zizkiguten etxeko lanak, 21:00etan.
Eta orain zer? Musikarekin jarraituko duzu?
Datorren urtean berriz aurkeztuko naiz orkestrarako pos-
tua lortzeko, eta ea zortea izaten dudan.
Zer iruditzen zaizu Tolosak duen musikari harrobia?
Herri txikia izango da, baina, aldi berean, emankorra da.

«ORKESTRA BATEAN
SARTZEA URTEROKO
HELBURUA DA, GEURE
BURUARI JARTZEN
DIOGUN ERRONKA»
MANEX GOROSTEGI ETA
BITTOR AROSTEGI
‘EIO GAZTE’-KO PERKUSIO JOTZAILEAK

Bata zein bestea, EIO Txiki-ren parte izan
ziren eta, aurten, maila altuagoko orkestran
arituko dira. Kontzertuetan zein obra joko
dituzten jakiteko gogotsu daude. Bitartean,
ikasten jarraitzea besterik ez zaie geratzen.

Jesus Mari Garmendiaren eskuetatik igaro ondoren, perku-
sioko ikasketen zazpigarren urtea dute, Eduardo Mocoroa
musika eskolan, Manex Gorostegik (Tolosa, 2004) eta Bittor
Arostegik (Tolosa, 2004), Karlos Alkalarekin. Kirol talde bate-
an aritzeko aukera izanda, gazte gutxik ematen dute musika-
rako jauzia. Eta, are gutxiagok, ia urtero Euskal Herri mailako
orkestra batean aritzekoa. Baina, Arostegi familiako kide izan-
da, jakitun ziren musikak euren bizitzen espazio handi bat be-
teko zuela. 
Ez da zuen lehen aldia orkestra batean zaudetena.
Manex Gorostegi:Duela hiru urte, EIO Txikin aritu nintzen.
Hurrengo ikasturtean, biok lortu genuen sartzea; eta, iaz, Bi-
ttor EIO Gazten aritu zen. EIO Txiki sortu zen lehen urtean
izan nintzen ni, eta orkestra guztiko gazteena nintzen; sekula-
ko ilusioa nuen, eta gero oso berezia izan zen.
Batentzat lehen aldia izango da EIO Gazten; bestearen-

tzat, berriz, ez. Datorrenarekin ur-
duri al zaudete?
Bittor Arostegi:Pixka bat bai.
Zuentzat jada arrunta izango da.
M. G.:Bi urte daramatzat joan gabe; be-
raz, ez horrenbeste.
Zer iruditzen zaizue musikari gazte-
ei orkestra batean aritzeko aukera
eskaintzea?
M. G.:Lehen hartu-eman bat da. Etorki-
zunean, musikari lotuta jarraitzea espe-
ro dugu eta, beraz, orkestra batean ari-
tzea bultzada bat da ikasle gazteentzat.
B. A.: Gainera, esperientzia oso polita
da.
Ikasleen bandan ere jotzen duzue.
M. G.: Bai, baina erabat desberdinak
dira, kalitate aldetik hasita.Obrak ere
konplexuagoak dira, eta instrumentu

gehiago jotzeko aukera izaten dugu.
B. A.:Bestelako seriotasun bat izaten da orkestran.
Zer moduz joan ziren orkestran sartzeko probak?
B. A.:Nahiko ondo. Aurrez aukeratutako obra bat interpretatu
behar izan genuen.
M. G.:Horrez gain, instrumentu desberdinetarako obra bere-
ko partiturak eman zizkiguten, eta horietako bat ere jo behar
izan genuen. Guztiak banaka egin genituen.
Eta zein gorputzaldirekin geratu zineten?
Biak:Oso gustura, sentsazio onekin.
B. A.:Hala ere, hilabete eta erdiko lan handia dago atzetik.
M. G.:Astez asteko dinamika probetarako partiturekin landu
genuen, lehendik jotzen genituen kantuak alde batera utziz.
Hala ere, maiatzera arte ez duzue entsegurik izango.
M. G.:Bai, tartea handia da, eta ordura arte ez dugu jakingo
zein obra joko ditugun kontzertuetan.
B. A.: Irakasleak, ordea, kontzertuetan jo beharrekoa presta-
tzen ekainean hasiko garela esan digu.
Kontaktuan egoten zarete gainerako kideekin?
Biek:WhatsApp talde bat daukagu, eta bertatik aritzen gara
hizketan [barreak].
Eta, ekaineko kontzertuen ondoren, probara berriz aur-
kezteko asmotan?
M. G.:Hori izaten da urtero geure buruari jartzen diogun hel-
burua. Aurkeztea eta, ahal bada, orkestran sartzea.
Nola baloratzen duzue Tolosaldean hainbeste musikari
gazte eta on izatea?
M. G.:Horrek erakusten du zer nolako ingurutan bizi garen.
Gainera, askok musikara jotzen dugu orain.
Zuen kasuan, familiak eragin handia izan du.
B. A.: Hainbeste urtetan etxean ikusi dugunak bultzatu gaitu
musikarako zaletasuna izatera, baita gero eta gehiago ikasteko
gogoa eta ilusioa izatera ere.
Igor Arostegi lehengusu duzue biek. Eredu bat da zuen-
tzat?
M. G.:Bai. Aurten, gainera, Karlosek ikasgelara etortzeko esan
zion, guri aholkuak emateko.
Tolosan bertan, txarangarako grinak horretara gehiegi
bideratzen du jendea?
B. A.:Beharbada bai. Musika eskolak, ordea, musika klasikoa-
ren mundua ezagutzeko aukera eskaintzen du.

«ETORKIZUNEAN,
MUSIKA MUNDUARI
LOTUTA IKUSTEN
GARA; HORI NAHIKO
GENUKE BEHINTZAT»
JON ESNAOLA ETA AITOR ZABALA
‘EIO’-KO PERKUSIO JOTZAILEAK

Aurten berrikuntza bat izan da orkestran;
bost posturen ordez, bi bakarrik zeuden
jokoan. Esnaolak lortu du bat; Zabala, berriz,
ordezko modura sartu da. Prozesuaren
nondik norakoak kontatu dituzte.

Jon Esnaolak (Tolosa, 2000) Jesus Mari Garmendia eta
Igor Arostegi izan zituen irakasle, kontserbatorioan sartu
eta Jorge Pachecorekin ikasi aurretik. Orkestrarekin aritu
aurretik, baina, beste helburu bat du begiz jota, gaur, Jóve-
nes Interpretes 2019 lehiaketan parte hartuko baitu. Aitor
Zabala (Tolosa, 2002), berriz, zortzi urtetatik aritu da Tolo-
sako musika eskolan, eta orain herriko musika bandan da-
bil. Lau urtez ‘EIO Gazte’-n aritu eta esperientzia lortu du,
nahiz eta kontserbatorioan sartzea duen helburu.
Bietako batek lortu du perkusio jotzaile postua.
Jon Esnaola: Aurten zailagoa izan da, hasiera batean bi
postu soilik zeudelako, eta ez bost. Izan ere, Derbyko orkes-
trako kideekin jo behar dugu. Gero, hirugarren bat sartu
behar izan zuten, bertako batek ezin duelako. Horretarako,
ordea, itxaron zerrendan daudenen artean, kasualitatez,
adinez zaharrena dena hautatu dute, proba berririk egin
gabe. Duela gutxi aukeratu dute, beraz, ez dakit abenduan

egindako probak berrikusi eta kon-
tuan hartu dituzten ala ez. Ondorioz,
Aitor ordezko moduan sartu da.
Sartzeko proba abendu amaieran
egin zenuten.
J. E.:Guk aurrez hautatutako obra bat
jo behar genuen banaka, eta epaima-
haiak aurrez aukeratutako sinfonia
baten zati zailenetako bat. Instrumen-
tu askoren zatiak ikasteko eskatzen
digute, nahiz eta gero bakarra jo.
Eta, zer moduz?
J. E.: Beraiei begiratzen diezu, ea zer
nolako aurpegia jartzen duten, eta ho-
rren araberako sentsazioa izaten
duzu. Ni gustura geratu nintzen.
Orain honetara soilik aritzen naiz, 40
egun lehenago hasi naiz prestatzen.

Aitor Zabala:Berez, bi hilabete lehenago has zaitezke, bai-
na ez duzu horrenbeste denbora pasatzen.
J. E.:Nik behintzat, obrak atera eta hurrengo egunean in-
primatu nituen, lehenbailehen entzun, eta kontuan izan
beharreko oharrak idazteko.
Guztia, gainera, ikasketekin uztartu behar zenuten.
A. Z.:Nahiz eta egunerokotasunean entseatu beharra izan,
batez ere azken asteetan, ez dira hain obra zailak izaten.
Orain entseguetan hasiko zarete. Apirilean, Ingalate-
rran eta Euskal Herrian izango dituzue kontzertuak.
J. E.:Hiru obra joko ditugu. Perkusioko instrumentu guz-
tien partiturak eman dizkigute, eta guztiak ikasi behar izan
ditugu entseguetarako. Gero, zuzendariak erabakiko du
bakoitzak zer joko duen, proben eta entseguen arabera.
Derbyko orkestrako kideekin batera joko duzue.
J. E.:Hala da, bai. Gure orkestrako zuzendari Jon Manex
Etxeberria bertako irakasle eta zuzendaria ere bada eta, be-
raz, elkartrukearen barruan, oholtza partekatuko dugu
bertako musikari gazteekin, elkarrekin joko dugu eta.
Zure kasuan, Aitor, itxarotea besterik ez da geratzen.
A. Z.:Zaila izango da, baina aukerak beti izaten dira.
Kontzertuak eskaini ondoren, zein asmo duzue?
J. E.: Orain, adinagatik, perkusio jotzaile askok alde egin
beharko dugu. EGO-n sartzeko probetan aritu beharko dut.
Ea irakasleak zer esaten didan, beste lehiaketa batzuetara
aurkezteko asmoa dut eta.
A. Z.: Ni berriz saiatuko naiz, oraindik bi urte geratzen zaiz-
kit eta.
Etorkizunean, orkestra batean ikusten duzue zeuen
burua?
J. E.:Nik argi dut musika munduan jarraitu nahi dudala;
gainera, orain jabetu naiz konposizioa oso gogoko dudala.
A. Z.: Nik ere musikarekin zerikusia duen ikasketak egin
nahiko nituzke, esaterako, irakasle izateko.
Zer suposatzen du orkestra gazte batean aritzeak?
J. E.: Intentsoa bezain emankorra da, musikarekiko beste
ikuspegi batekin itzultzen zarelako.
A.Z.:Erabat kontzentratuta egotea eskatzen du, egunean
zortzi ordu izaten direlako.
Nola ikusten duzue Tolosan musikarako zaletasuna?
Biek:Handia da, baina akaso jende askok jotzen du txaran-
getara. Horiek markatzen dute bidea; beraiena da errua.

«MUSIKAREKIKO
AFIZIOA ETA IKASTEN
JARRAITZEKO GOGOA
HANDIAGOAK DIRA,
HONI GUZTIARI ESKER»
MAITANE IRUIN ETA MALENTXO ZEBERIO
‘EGO’-KO BIOLIN ETA BIOLA JOTZAILEAK

EGO-k ikasturtetik kanpora musikari gazteei
eskaintzen dien proiektuaren parte dira.
Neguko egonaldian egon ondoren, ilusioz
daude udakorako. Orkestran ez bada,
bestela ere, musikak izugarri asetzen ditu.

Maitane Iruin (Tolosa, 1999) biolinistak eta Malentxo Zeberio
(Tolosa, 2001) biola jotzaileak Ignacio Alkain izan dute irakas-
le, musika eskolan hasi zirenetik. Hamar urte igaro dira, eta
orain ere berarekin dihardute ikasten, «goizez nahiz gauez,
edozein ordutan ematen baititu klaseak». Biak, gainera, Ari-
maz orkestrako kide dira, eta Donostiara joaten dia armonia
modernoa ikastera. Iaz, Euskadiko Ikasleen Jazz Orkestran
abeslari modura aritu zen Zeberio. 
Nola suertatu zen orkestran sartzeko aukera?
Malentxo Zeberio:Gure kasua berezia da, hasiera batean ez
gintuztelako deitu. Bi egonaldi egiten dira, bata neguan, eta
bestea udan. Negukoan jende gutxiago egoten da jotzeko
prest, eta azken unean, bertako kide batzuek uztea erabaki
zuten. Ondorioz, postu batzuk libre geratu ziren.
Maitane Iruin:Jada berandu zen probak egiteko, eta orkes-
tretara luzatu zuten deialdia. Guri, Donostiako musika esko-
lan aritzen den lagun batek eskaini zigun aukera.

Erraza izan zen baiezkoa ematea?
M. I.:Egun batetik bestera erantzun be-
har genuen, eta ausartu egin ginen.
M. Z.:Neguko egonaldian oso gustura
egon gara, eta udako egonaldirako pos-
tuak ziurtatzea lortu dugu.
Beraz, neguan jotzen aritu zarete.
M. I.:Hamar eguneko egonaldia izan
zen. 2018a amaitu aurretik, etengabe
entseguetan ibili ginen. Urte berriare-
kin batera, kontzertuen bira etorri zen.
M. Z.:Udako egonaldia intentsogoa iza-
ten da, dena segidan izaten delako.
M. I.:Planteamendua berdina izango
da. Hala ere, udan jo beharreko obrak
klasikoagoak izaten dira. Oso kontentu
gaude, esperientzia berriak bizi eta
Tchaikovsky bezalako artisten obrak jo-

tzeko aukera izateagatik.
Hura amaitzean, zein da asmoa?
M. Z.:Lehenik, ikasketak amaitu nahiko nituzke. Ondoren,
unibertsitateko gradua kanpoan egitea da asmoa eta, beraz,
ez dut musika eskolan jarraituko, nahiz eta musikarekin lotu-
tako ikasketak ere egin nahi ditudan. Orkestran berriz aritze-
ko aukera suertatuz gero, aprobetxatuko dut.
M. I.: Ni, berriz, aurten magisteritza graduarekin hasi naiz.
Orkestra batean aritzeak, musikarekiko zaletasuna eta ikas-
ten jarraitzeko ilusioa bermatzen du. Hortaz, nik ere horri lo-
tuta jarraitzeko asmoa dut aurrerantzean.
Orkestra, beraz, bultzada handi bat da.
M. Z.:Erabatekoa. Motibatu egiten zaitu.
M. I.:Hemengo orkestran ere jotzen dugu musika klasikoa.
Baina, horrekin batera, instrumentu gehiago jotzen ditugu-
nez, horretarako ere eraginkorra izan da. Hainbeste saltsatan
sartzeak aukera ugari ematen dizkigu eta.
Urte batzuk barru profesional izateko bidean, oso ga-
rrantzitsuak dira orkestra horiek, ezta? 
M. I.:Juanjo Ocon zuzendariak lan-munduan dagoen lehia-
kortasunarekin alderatzen zuen Euskadiko Orkestra Sinfoni-
koan aritzeko postua lortzea. Guk, orkestrarena, ikaste proze-
suaren parte bezala hartu genuen, baina, egia da, bertan ari
den jendea, etorkizunean musikatik biziko den jendea izango
dela.
M. Z.: Azken finean, zubi-lana egiteko sortu zen EGO, ikasleek
motibazio konstante bat izatea beharrezkoa baita. Hamar ur-
teko haur bat etxean ikasten jartzea oso zaila delako. 
Musikaria, jaiotzez sortzen da, edo gerora egin?
M. Z.:Bereziki, ez da jaiotzez sortzen; horren erakusle garbie-
na da orkestra. Musikak diziplina handia eskatzen du txikita-
tik. Familiako transmisioa hori bideratu ahal izateko giltza
izan daiteke, baina ez da erabat garrantzitsua.
M. I.:Sentsibilitate berezi bat izan behar duzu. Gustatzen ez
bazaizu, egunean ez dituzu horrenbeste ordu sartzen.
Zein iritzi duzue eskualdeko musikari harrobiaz?
M. I.:Musika eskolan ikasle asko daude, eta jende askok ikas-
ten du instrumentu bat edo beste. Hala ere, musikara hurbil-
tzeko moduak direnak dira eta, askotan, ikusi izan ditut des-
motibazioa susta dezaketen egoerak. Musika gozatzeko afizio
bezala hartu beharra dago. Hemen, gainera, bada gabezia
bat: musika modernoa oso gutxi lantzen da.

Kontzientzia
ekologikoa

irudien bidez 
Bertako eredu ekonomikoak beste herrialdeetan sortzen duen eragina da zor

ekologikoa. Hainbat herrialdetan gatazkak sortzen ditu, eta horiei herri
mugimenduetatik erantzuten diete; hori dena grabatu, eta ikus-entzunezko

bihurtu izan dute. Ekozinemaldiak film horiek bildu eta erakusten ditu
hainbat herritan, eta horietako bat izango da Tolosa. 

Imanol Garcia Landa

E kozinemaldia hamahirugarrenez antola-
tu dute Tradener, Ekologistak Martxan
eta Mugarik Gabeko Ingeniaritza elkar-
teek. Hainbat herri eta hiritan filmak
ikusteko aukera izango da, eta horietako
bat Tolosa izango da. Hiru egunez, mar-

txoaren 26tik 28ra, ikusi ahal izango dira, Leidor aretoan,
Tolosarako aukeratu diren ikus-entzunezkoak. 

Martin Mantxo tolosarra Ekologistak Martxan elkarteko
kideaeta Ekozinemaldiko koordinatzailea da. Orain ha-
mahiru urte zinema jaialdi horren sorrera nola izan zen
azaldu du: «Ekologistak Martxanen zor ekologikoaren
gaian sartuta geunden. Gure ekonomiak edota ereduak
beste herrietan duen eragina da zor ekologikoa. Beste he-
rrialde batzuetako elkarteekin harremanetan jarri ginen,
eta ikusi genuen, zinemaren bidez, oso aukera ona genuela
gaia azaldu eta erakusteko». Irudiek hainbat lekutako ga-
tazkak erakusteko aukera ematen duela gaineratu du Man-
txok: «Nik esaten badizut, orain, leku batean, isurketa bat
izan dela, horrekin bakarrik geratzen zara, baina, irudiak
ikusten badituzu, bertako jendearen ahaleginak eta jaso-
tzen dituzten kalteak erakutsiz, beste modu batera bizitzen
duzu gertatzen ari dena».

Zinema jaialdia hasi zenetik ez da, tamalez, film faltarik
izan. «Urtero kalteak areagotzen eta handitzen doazenez,
gatazkak gehitzen doaz, eta baita kalte horiei aurre egiten
diotenak ere. Eta ekintzaile horiek bideoa erabiltzen dute,
hori dena islatzeko eta erakusteko», esan du Mantxok. Sen-
dotasun bat ere badu Ekozinemaldiak, hamahirugarren
urtez antolatu dutenez, eta garapena ere nabaritu da, batez
ere Tolosan. Hasieran kultur etxean egin zituzten emanal-
diak, baita Amarozko auzo etxean ere, eta gero Leidorren
hasi ziren filmak erakusten. «Egitarauan dauden filmak
kalitate handikoak dira, eta Leidorren ikustea gozamena
da», esan du Mantxok. «Beste leku batzuetan ere sendotzen
ari da eta, esan behar dugu, antolakuntza guztia modu bo-
luntarioan egiten dugula». 

Tolosaz gain, beste hainbat herritan eta hiritan ere anto-
latu dute Ekozinemaldia, eta guztietan egitaraua ez da ber-
dina. Film ugari erakutsiko dituzte, baina gehienak ez dira
iraupen luzekoak. «Bereziki Tolosan, aukera handia dugu,
eta gehienak 20 edota 30 minutukoak dira. Egitaraua ani-
tza izango da», zehaztu du Mantxok.

Ekozinemaldiaren helburua kontzientzia sortzea da,
gertatzen diren eragin ekologikoen inguruan, eta baita bes-
te herrialdeetan horiei aurre egiten ari direnei elkartasuna

adieraztea ere. «Horrez gain, beste herrial-
de batzuetako egoerak eta gatazkak he-
mengoekin partekatzea, eta elkarrekin
ikustea, hainbeste lekutan gertatzen dena
hemen ere gertatzen dela», dio Mantxok. 

Gonbidatu berezia
Ekozinemaldiaren bigarren egunean,
martxoaren 27an, No tenemos miedodoku-
mentala ikusi ahal izango da. El Salvado-
rreko Vidalina Morales ekintzailea Leido-
rren bertan izango da. «Guretzat ohore bat
da bera hemen egotea», esan du Mantxok.
«Gaur egun Lurra planetan gertatzen den
ustiapen erasoari aurre egiteko, oso adibi-
de ona da El Salvadorrekoa. Herri mugi-
menduaren bidez lortu zuten, meatzari-
tzaren kontrako lege bat onartzea eta, be-
raz, gaur egun El Salvadorren ezin dira proiektu erraldoiak
garatu». Mantxok gogora ekarri du, Latinoamerikan mea-
tzaritza proiektu handiak biderkatzen ari direla. 
El Salvadorreko kasuan, Mantxok nabarmendu du herri

mugimendua bultzatu zutenak, batez ere, emakumeak

izan zirela, horien artean, Vidalina Mo-
rales bera. «Martxoaren 8a orain gutxi
izan dela kontuan hartuta, oso polita
izango da bera hemen izatea, eta be-
raien lana azaltzea», gaineratu du
Mantxok. 
Tolosan ikusi ahal izango diren zen-

bait ikus-entzunezko euskaraz eginak
direla nabarmendu du Mantxok, eta
beste batzuei azpitituluak euskaraz ja-
rri dizkiete. «Horrekin azaldu nahi
dugu, euskaraz ere erakuts daitezkeela
filmak», esan du Mantxok: «Euskaraz
ere egiten dira lanak, kalitatezkoak, eta
pentsatzen dugu ezagutarazi behar di-
rela». Lehen bi egunetako emanaldiak,
martxoaren 26koa eta 27koa, doan
izango dira. Martxoaren 28koa Tolosa-

ko zine klubaren egitarauan txertatu dute, eta saio horiek
zine klubaren ohiko prezioa izango dute. Mantxok herrita-
rrak animatu ditu Ekozinemaldira: «Aukera oso ona da
beste lekuetako egoerak ikusteko, larriak direla jabetzeko,
eta horiek nola alda daitezkeen ikusteko». 

Ekozinemaldiaren antolakuntzako kideek boluntarioko parte hartzen dute proiektuan. I.G.L.

EGITARAUA

MARTXOAK 26, 19:30
·Gente de mar y viento
·Illegal activists
·Argi ta garbi
·Bolintxu, el ultimo valle
·Mikroplastikoak

MARTXOAK 27, 19:30
·No tenemos miedo
·Water warriors
·Tabasara

MARTXOAK 26, 19:15 ETA 21:45
·Cómo cambiar el mundo

‘ILLEGAL ACTIVISTS’
NORVEGIA

«Meatzaritzaren ingurukoa da, Norvegian gertatzen da.
Ekintza zuzen baketsua edo ez bortitza erabili zuten eta,
erakusten du, leku guztietan gertatzen dena: hau da,
horrelakoei aurre egiteko daukagun aukera
mobilizatzea dela. Hemen, Euskal Herrian, egon dira
meatzaritza proiektu erraldoiak garatzeko asmoak,
Iparraldean adibidez, eta gelditu egin ziren. Gogora
ekartzen digu, hemen ere arazo bera suerta daitekeela. 
Azpitituluak euskaraz ditu».  

‘ARGI TA GARBI’
EUSKAL HERRIA

«Guk ekoiztutako filma da, pobrezia
energetikoaren testuinguruan sortutakoa.

Brasilen-eta hemengo konpainiek zer
egiten duten erakusten du. Euskaraz

izango da».  

Ekozinemaldiko filmak, 
Martin Mantxok azalduta

‘BOLINTXU, EL ULTIMO VALLE’
EUSKAL HERRIA

«Film honek erakusten du, hemen ere
gauza berak gertatzen ari direla. Bilbon

bigarren Supersurraeraiki nahi dute, eta
Bolintxuri eragingo lioke, Bilbon geratzen

den azken naturguneari».  

‘MIKROPLASTIKOAK’
EUSKAL HERRIA

«Marrazki bizidunak dira. Pernan Goñik egindakoa da,
eta gaur egun plastikoa edozein lekutan dagoela
erakusten du, plastikoa ez delako desegiten eta,
azkenean, erabiltzen dugun guztia plastikoz josia
dagoelako. Gori dagoen gaia da. Euskaraz izango da».  

‘GENTE DE MAR Y VIENTO’
MEXIKO

«Oaxacan Europako eta
estatuko energia
transnazionalak sartu ziren;
batez ere Iberdrola. Bost haize
errota parke ditu han, bertakoei
lurrak kenduz eta jendea
kanporatuz. Bertakoak horri
aurre egiten ari dira, eta hori
erakusten du filmak. Hain justu,
filma egin dutenak oso pozik
daude, hemen ikusi ahal izango
delako». 

‘NO TENEMOS MIEDO’
EL SALVADOR

«Meatzaritza metalikoaren
aurka El Salvadorren egindako
borroka erakusten du. Filmean
parte hartu duen Vidalina
Morales ekintzailea izango da
Leidor aretoan».  

‘WATER WARRIORS!
(URAREN GUDARIAK)’
TERNUA

«Ternuan gertatuko gatazka bat
da, frackingaren inguruan. Bitxia
da, Ternuan euskaldunak egon
zirelako, eta filmekoak Micmac
herrikoak dira, euskaldunekin
batera pidgin hizkuntza garatu
zutenak. Lurralde horretan
frackinga egin nahi zutenei aurre
egin zieten, eta irabazi egin
zuten. Ikusiko dugu jendeak,
antolatuta, gauzak lor
ditzakeela».  

‘TABASARA’
PANAMA

«Munduan zehar gatazka asko daude, eta askotan gertatzen zaigu,
ez daukagula aukerarik denen berri izateko. Hau Panaman

gertatutako gatazka bat da, nahiko gertu daukaguna. Tolosako
zenbait enpresa sartuta  izan dira, bertan dagoen urtegia garatzen
edota hori egiteko makinak bidaltzen. Gatazkaren ondorioak oso

larriak izan dira, bertako indigenak oso kaltetuak izan direlako;
hildakoak izan dira, proiektu horren kontra agertu direnen artean. Zor

ekologikoaz hitz egiterakoan, iruditzen zitzaigun horrelako kasuak
sartu behar genituela, guk ere horrelako lekuetan erantzukizuna

dugulako».  

‘CÓMO CAMBIAR EL
MUNDO’

KANADA

«Film luzea da, eta Greenpeacen
hasierako istorioa kontatzen du.

Itsasontzi handien aurrean
jartzen ziren txalupekin, horiek
geldiarazteko. Beste behin, film

honen bitartez  ere, erakusten da
herritarrok mundua aldatzeko

egin dezakeguna. Askotan
dezente egin dezakegu, eta

inspirazio iturri izan daiteke: zer
egiten zuten ikusteko, eta gaur

egun Greenpeace zer-nolako
erakundea bilakatu den kontuan

hartzeko, erreferentzia
bihurtzeraino».  

Animalien erabilera bereziak

Animaliak betidanik izan dira gi-
zakiaren bidelagun, parasito eta
bizilagun. Gizakia bera ere ani-
malia bat gehiago dela ahaztu

gabe. Gizakiak beste animaliak etxekotu,
erabili, elkargurutzatu eta bere beharre-
tara moldatu ditu. Gure gurdiei tira egi-
ten dien asto gizarajotik hasi, eta gure
etxeko xaguak harrapatzen dituen eta,
bide batez, ederki bizi den katu zaharre-
raino. Baina, animalia batzuei, nahiko
erabilera berezia eman diegu, batez ere,
alboko giza taldeak akabatzeko asmoa
genuenean. Zutabe hau animalien era-
bilera berezi horien memoria historiko
xume bat izan dadila, eta omenaldi txiki
bat. 
Anibal zeritzon gudagizon Kartagina-

rrak, Erromako inperio boteretsua kolo-
kan ipini zuen, k. a. 200. urtean, elefante-
ak gudarako erabiliz. Afrikatik Iberiar pe-
nintsulara sartu zen bere gudarosteekin;
hegoaldetik iparraldera jo zuen, bidean
aurkitzen zituen herri batzuk akabatuz,
beste zenbaiten lagun eginez, eta beste
batzuei berebiziko aberastasunak eskai-
niz. Gure lur zaharretatik Frantziara iga-
ro zen, gure arbaso batzuk bere gudaros-
teetan sartuz eta, Alpeak gurutzatuz,
Erromako inperioaren bihotzean sartu
zen, «Hemen natxok!» esanez. Zer izan
ote zen gizaseme eta animalia haientzat,
negu erdian elefanteei tiraka Alpeak iga-
rotzea? 100 elefantetik soilik 30 iritsi
omen ziren Erroma atarira; hildako giza-
semeei buruz ez dugu daturik.
Anibalek bere elefanteak era-
biltzen zituen, parean zituen
arerioak zapaltzeko; ez zen
ikuspegi ederra izango lehen
lerroan zegoen erromatarra-
rentzat, lauzpabost elefante
bere gainera korrika zetozela
ikustea. Elefanteak, ordea,
izuak omen ziren, soinuekin
batez ere. Eta, zer da arrisku-
tsuagoa, hamar elefante kontrako noran-
tzan korrika hastea baino? Askotan buel-
ta ematen omen zuten, norbere gudaros-
tearen kontra joz. Elefanteak, ordea, ez
ziren piloto automatikoarekin joaten gu-
dara, gizon bat ematen omen zuten gai-
nean, txikitan elefantea hezteaz ardura-

tzen zena. Ez ziren makalak gizon haiek,
ia- ia, herriko festetan pottoken gainean
jartzeko ausardia duenaren parekoak!
Historian apur bat aurrera eginez, Bi-

garren Mundu Gerrara joan behar dugu,
lehen aldiz usoak erabili omen baitzituz-
ten gerrarako. Ez ziren arerioaren begiak
zulatzera joaten, bonbak eramaten omen
zituzten. Egia esan, nahiko kontzeptu
sinplea da: usoak aspalditik erabili izan
dira mezulari moduan, beraz, mezu bat
eraman ordez, bonba txiki bat jartzen zi-
tzaion uso koitaduari. Usoek kilometro
asko egiten dituzte hegan, altuera han-
dian eta erabateko isiltasunean. Irudika-

tu leherkari bana duten ehun-
ka uso, gauaren isiltasunean,
zure gudarostearen kanping
dendan kokatzen badira. Uso
leherkarien erabilera gutxitu
egin zen, uso hauek, noiz-
behinka, eguraldi eskasa ikus-
ten bazuten, bide erdian etxe-
ra bueltatzeko joera omen zu-
telako.
Bigarren Mundu Gerran

tankeak suntsitzeko arma bikain bat as-
matu zuten errusiarrek: zakur leherka-
riak. Ehiza zakurrak tankeen azpian le-
herkari bat uzteko entrenatzen zituzten,
ostean zakurra berriro jabearengana
bueltan itzultzeko, leherkaria lehertu au-
rretik. Erraza da belardi zabal batean,

baina, guda baten erdian, zakur haiek
izutu, eta jabearengana bueltatzen omen
ziren, etxeko goxotasunera… leherkaria
gainean zutela.
Gudak utzita, eta zakurrekin jarraituz,

gurean oso arrunta den erabilera bat nik
alferrikako-zakurrak deitzen diotena
da; animalien erabilera berezi, krudel
baina normalizatuaren adibide garbia.
Badira gure lur maite hauetan, atarian
haritz bat duten baserriak, haritzaren al-
boan iturritxo eta aska bat dutenak eta,
alboan, dekorazio elementu bat gehiago
bezala, katean loturiko zakur bat. Zakur
horrek ez du egunean hiru aldiz pasea-
tzen; ez da baserri inguruko ermuetan jo-
lasean aritzen; ez du jabearen mimorik
jasotzen. Soilik katean egotera kondena-
tuta dago. Sarritan kateak bere lepoko ile-
ak ezabatzen dizkio, urradurak egin eta
infekzioak sortu. Zaunka bakarrik egiten
du, zaunka bortitz bat, munduarekin eta
tokatu zaion bizitza krudelarekin hase-
rretuta.100.000 zaunkaren ostean, egun
batean gaixotu, eta jabeak, bere bizitzan
behin, askatu egingo du, eta biak paseo-
an joango dira. Hori izango da zakur koi-
taduaren azken ibilaldi bakarra. Horren
ostean katean geratu den hutsunea, bes-
te txakurtxo batzuek beteko dute. 
Benetan animalien erabilera berezia

dugu hau, normaltzat jotzen dugun
arren.

JON ANDER
GALARRAGA
BIOLOGOA

Errusiarrek zakur leherkariak erabili zituzten Bigarren Mundu Gerran. ATARIA

«LEINN GRADUAN ASKATASUNA
DAUKAZU, TALDEKIDEEKIN NAHI DUZUN

PROIEKTUETAN LAN EGITEKO»

Nagore Urdanpileta tolosarra LEINN (Lidergo Ekin-
tzailea eta Berrikuntza) gradua ikasten ari da,
Mondragon Unibertsitateko Enpresagintza Fakul-

tatean. 
Definitu pixka bat zeure burua: non egin dituzu orain
arteko ikasketak?
Ideiak oso garbi izan dituen neska izan naiz beti, baina,
aldi berean, gauza berri eta deigarrien bila ibiltzen naiz.
Txikitatik Tolosako Herrikide ikastetxean egin izan ditut
nire ikasketak, Batxilergoa amaitu bitarte. Bertan, kimika,
biologia eta historia oso gustuko arloak nituen eta, hiru ho-
rien harira, nire unibertsitateko ikasketak ikerketa mun-
dura bideratzeko asmoa izan nuen hasieran.  
Zergatik aukeratu zenuen LEINN gradua? 
Ideiak oso garbi nituen, baina gauza ezberdinen bila nen-
bilen, bide ezberdin bat aurkitu nuen arte: LEINN gradua,
hain justu. Orduan etorri ziren lehen zalantzak, baina, ate
irekietara joan eta gero, amaitu zitzaizkidan nituen bu-
ruhauste guztiak, momentuan bertan jakin bainuen,
LEINN ikasketak egin nahi nituela. Ez dakit zergatik, baina
nire barneko erokeria puntuari gehiegi gustatu zitzaion
graduaren planteamendua.
Nola baloratuko zenuke orain arte bizi izandako es-
perientzia?
Sentimenduz betea. Ametsak, estresa, askatasuna, pre-
sioa, … Bizitza bera, azken finean, errealitatearen eskutik
ikasteko aukera ezin hobea. 

Gure egunerokoan, taldea osatzen dugun hamaseiok, el-
karlanean aritzen gara, gure enpresa aurrera atera dadin,
elkarrekin eta elkarrengandik ikasiz; horrek guztiak oso
aberasgarri egiten du esperientzia.
Nola definituko zenuke egunerokoan ikasteko erabil-
tzen duzuen metodologia?
Gure metodologia zentzuduna baina abstraktua dela esan-
go nuke; edonor ez da gai erabiltzen dugun metodologia
ulertzeko edo erabiltzeko, betidanik eskolan izan duguna-
ren aurkakoa baita. 

Ikastetxean oso garbi esaten digute zer ikasi behar du-
gun azterketarako, zein liburu irakurri edo zein taldeko lan
egin behar ditugun, ikasgaia gainditzeko. Graduan, ordea,
askatasuna daukazu taldekideekin nahi duzun proiektue-
tan lan egiteko, zure ideiak merkatura zabaltzeko. 

Hala ere, aldaketa honetara moldatzeko gai izan behar
da, zaila baita  pertsonarentzat, hain denbora gutxian, al-
daketa hau barneratzea.
Zein ekarpen egiten dizu metodologia horrek?

Pertsonalki, oso positiboa. Irailean hasi eta orain arte, zen-
tzu askotan eman dut aurrerapauso bat, bizitzako hainbat
arlotan. Bai neureganako, bai inguruko pertsonenganako. 
Lan taldeak ematen dizkizun baloreen artean, zein
azpimarratuko zenuke?
Alaitasuna, elkarlana, ikuspuntu aniztasuna, pertseberan-
tzia,… Egia esan, balore garrantzitsu asko ematen dizkit
taldeak.
Etorkizunari begira, zein dira zure asmoak?
Taldekideekin esperientziaz gozatzeaz gain, elkarlanean
lan eginez ikastea, inongo zalantzarik gabe. Benetan gus-
tatzen zaidan horri jarraitu, eta ametsak egi bihurraraztea. 
Hox izeneko enpresa sortu duzue graduan. Azaldu
zertan jarduten duen.
Hox-en mota askotako proiektuak lantzen ditugu: futbol
txapelketak antolatu, enpresa eta dendentzako sare sozia-
lak sortu eta kudeatu, edo Finlandian workshopak antola-
tu, hiru adibide jartzearren.

16 taldekide gara elkarlanean, beraz, askotariko jakintza
eta gustuak daude. Horren ondorioz, askotariko proiek-
tuak garatzen ditugu, betiere, giro onean eta elkarlanean.

Gure ikasleen ahotan

OSTIRALA
MARTXOAK 22

ALTZO
19:00. Irrintzi tailerra Amaia Garcia Uriondo
bermeotarraren eskutik, Batzarremuñon.
2 orduko iraupena izango du.

TOLOSA
17:00.Sukaldaritza tailerra 15-17 urte
bitarteko gaztetxoentzat, Topagunean. 
17:30.Ahoz aho 2019: Marieta Sanchez
(Kuba) Minimaliak dendan. Haurrentzako
saioa, gazteleraz.
19:30.Amalur jardunaldiak 2019: Ana Mª
Briongosek Emakumeak, budak, aiatolah
eta talibanak, Topic zentroan. 
20:30.Antzerkia Leidorren: Ghero. 
22:30.Kontzertuak Bonberenean: Arrano
Pertxa + Lengu iluna eta Gorpunkingz.  

LARUNBATA
MARTXOAK 23

ALEGIA
12:00.Alegia, Giza Eskubideen zapalketa
eta errepresioa Gerra Zibilean eta Lehen

Frankismoan 1936-1945 liburuaren
aurkezpena, kultur etxean. 
17:00.Haurrentzako antzerkia, Elizpe
zineman: Mari eta gaileta fabrika. 

ALTZO
17:00. Ipuin kontaketa Batzarremuñon,
Leire Zinkunegiren eskutik: Edurnezuriren
ipuin berria, edertasun eta harreman
ereduak, autonomia edota emakumeek
naturarekin duten erlazioa landuz. Haur eta
familiei zuzendua. 

AMASA-VILLABONA
DANTZARI EGUNA
11:30. Oinkari dantza eskolaren kalejirak
irtengo dira Txermingo Zubimusu
ikastolatik, eta Arroako Fleming
ikastetxetik. 
13:00.Oinkari dantza eskolaren emanaldia
Malkar plazan. 
14:00.Herri bazkaria Bearzana
pilotalekuan. 
16:30.Erromeria Bide Batez taldearen
eskutik, Bearzana pilotalekuan.

IKAZTEGIETA
11:00.Martxo morea: Mendebaldeko
Sahara: emakumea eta kulturahitzaldia,
herriko sahararren eskutik, udaletxeko
areto nagusian. 

13:00.Herri bazkaria, sahararrek
antolatuta. Saharar menua prestatuko
dute: kuskusa, salda, pintxoak, tea,
bizkotxo zatia, pastak, datil pintxoa gazta
eta fruituekin.

TOLOSA
10:00-18:00.Antzerki inprobisazio tailerra,
kultur etxean, Katiuska antzerki taldeak
antolatuta. Getari Etxegarai aktore,
zuzendari eta interpretazio irakaslea
izango da saioaren gidaria. Izena emateko
katiuskaantzerkia@gmail.comhelbidera
idatzi behar da.
11:30.Topic-eko bisita gidatu antzeztuak,
familientzat. 11:30ean euskaraz eta
12:30ean gaztelaniaz . Izena eman beharko
da aurrez. 
17:00.Tailerra + ikuskizuna, Topic-en
(Txotxongiloen Nazioarteko Eguna): En las
nubes. Ikuskizuna 18:30an hasiko da. 
22:30.Kontzertuak Bonberenean: Ekiza
eta Paco. Sarrera: 8 euro. 

IGANDEA
MARTXOAK 24

ALKIZA
11:00.Gazteentzat dinamizazio saioak,

3000. URTEKO EUSKALDUNAK TAULA GAINEAN
Euskaltzaindiaren mendeurrenaren harira, akademiak eta Tartean Teatrok Gheroantzezlana sortu dute; distopia eta komediaren uztar-
tzen dituen obra. 3000. urtean kokatuko ditu ikusleak, eta euskara desagertzear izango da, ikuskizunaren hasieran.  TARTEAN TEATRO

Agenda

Don Juanena etxean. Emagin elkarteko
kide bat izango dute gidari.

AMASA-VILLABONA
19:30.Dantza-teatroa Gurea antzokian:
Janeten titia, Ertza konpainiaren eskutik. 

LIZARTZA
14:00. Lizartzako herriak omenaldia
eskaini nahi dio 40urtez bertako erizain izan
den Elisa Agirreri.  Goikoetxea
sagardotegian bazkaria egingo dute.

ZIZURKIL
09:00. Joxelu Geresta: 20 urtez egiaren
bila. Ibilaldia Pedro Mari Otaño plazatik. 
13:00.Egia, itzaletik argiraekitaldia, Pedro
Mari Otaño plazan. 
14:00.Bazkaria zentroan.

ASTELEHENA
MARTXOAK 25

ALEGIA
16:00.Haurren dantza tailerra kultur
etxean. HH 3 eta HH 4. mailetakoentzako.

TOLOSA
19:00.Hitzaldia: Buru osasuna eta bizi
kalitatea, kultur etxean. Antolatzailea:
AGIFES.Veronica Pazos Agifeseko gizarte
langileak izango da gidaria. 

ERAKUSKETAK

RAKETISTEN IBILBIDEA
(1917-1980)
Aranburu jauregia, azken eguna.
Frontoian jokatzen zuten emakume
hauek mundu mailako lehen kirolari
profesionalak izan zirela uste da.
Martxoaren 8aren harira, Tolosako
Udaleko Berdintasun Sailak
antolatuako erakusketa.

KONTATU EZ DEN HISTORIA
Aranburu jauregia, martxoaren 26ra
bitarte.Angela Davis, Berta Cáceres,
Hedy Epstein, Wangari Maathaio, Lita
Cabellut, Pantera Negra erakundea,...
Historia ofizialak ezkutatutako
emakumeen historiak.

XABIER ARTOLA. KAMEREN
AURREAN DANTZARI
Aranburu jauregia, apirilaren 27ra
bitarte.Telmo Esnalen Dantzafilmeko
argazkiekin osatutako erakusketa

SPEELTHEATER HOLLAN
Topic-en, bihartik aurrera.Txotxongilo
konpainia holandarraren ikuspuntua,
erakusketa batean. Bihar inauguratuko
dute, Txotxongiloen Nazioarteko
Egunaren harira. 

ZINEMA

EL VIAJE DE SUS
VIDAS
Larunbata (19:30 /
22:00)
Leidor aretoa, 
Tolosa.

LA MUJER DE LA
MONTAÑA
Larunbata (19:30 /
22:00)
Astelehena (21:00)
Gurea antzokia,
Amasa-Villabona.

LEGO 2
Haur zinema. 
Larunbata (17:00)
Leidor aretoa, 
Tolosa.

LA FAVORITA
Larunbata (19:30 /
22:00)
Leidor aretoa, Tolosa.

107.6 fm . www.ataria.eus
2019ko martxoaren 22a

AGENDA

San Frantzisko, 23
Tel.: 943 69 84 70

TOLOSA

R.

S.

Kontsultatu itzazu zure optikan kanpainaren
ezaugarriak.Ezingo da beste eskaintza 
batzuetan erabili.

lehena zerbitzu optikoetan

Gure betaurrekoak

2019 bildumakoak dira 

www.multiopticasgipuzkoa.com

M U L T I O P T I C A S E N

BIKOITZA GOZATU

ZURE 2. LENTE PROGRESIBOAK

BARNE

F rancoren diktadurak jarraitu
egin nahi zuen itxura demo-
kratikoa hartuta eta, helburu
hori lortzeko, diktadura erre-

formatzea erabaki zuten, diktaduran
agintzen zutenek.

Hala, lehenik eta
behin, ez zuten diktadu-
ra epaitu haren giza-es-
kubide urraketa izuga-
rriengatik; are gehiago,
1977an amnistiatu egin
zuten diktadura osoa. Si-
nestezina, baina egia gor-
dina bezain berdaderoa.

Erreformak, frankis-
moaren oinarrizko ele-
mentuak Konstituzioan txertatuta,
honakoxe forma hartu zuen: 

Burujabetza Espainiaren jabetza da
soil-soilik, ez dago beste naziorik esta-
tu honetan eta ez dute, jakina, autode-
terminatzeko eskubiderik. Errepubli-
karen kontra altxatutako frankismoa-
ren indar kolpista, polizial eta militar
berberek, eskubide osoa dute Espainia
bakarra, handia eta «askea» betirako
izan dadin bermatzeko, 8. artikuluan
argi geratzen den moduan. 

Aberrazio politiko horri, –estatu ho-
netako herriak aintzat hartzen ez di-
tuen horri, alegia–, kontra egiten dio-
narentzat, Auzitegi Nazionala man-
tentzen dute epaitegi berezi moduan;
frankismoko TOPa, frankismoan be-
zalaxe. 

Esaldi batean esateko, diktadura
frankistatik demokrazia frankistara
igaro ginen, 1978an, Konstituzioare-
kin, Francok esan bezala, «dena ondo
lotuta utzita».

Baldin eta mantentzen badira fran-
kismoaren oinarrizko irizpideak, fran-
kismoaren indar armatuak, frankis-
moaren babesean dirua egindako jen-
dea, frankismoko epaileak, fiskalak

eta abarrak, ez da ezer erreformatzen,
ezinezkoa da. Frankismoak diktadura
batetik demokrazia frankistara egin
zuen aldaketa, ez besterik. Egia puñe-
teroaere esan beharra dago: indar po-

litiko gehien-gehienen
babes osoarekin. Herri
Batasuna hemen, eta ez-
kerreko indar txiki batzuk
Espainian, hausturarik
gabe aldaketarik ez zego-
ela esaka geratu ziren, eta
horren kontra eginez.
Denborak arrazoia eman
die. Ez alferrik, alafede!
Argiaaldizkarian ira-

kurri berri diot Carles
Puigdemonti: «Gutxietsi egin genuen
Espainiaren izaera autoritarioa». Eta
zur eta lur utzi nau, izan ere, goiko
hori guztia onartu zutenak, berez al-
datuko zirela pentsatzen al zuten ka-
talanek? Benetan uste al zuten, espai-
nolek ETAren indarkeriagatik urra-
tzen zizkigutela, euskaldunoi,
giza-eskubideak? Ez horixe. Konstitu-
zio frankista horren aurka borrokatze-
agatik torturatu, hil, sakabanatu… gai-
tuzte euskaldunok. Ez zen metodo
kontua, beren batasun sakralizatua
zalantzan jartzeagatik egin dizkigute
egindakoak eta, orain, katalanei ere
beste horrenbeste egingo diete, beren
Konstituzio frankistaren defentsan,
katalanek metodo baketsuak erabili
badituzte ere. 

Jakingo ahal dugu demokrazia
frankista honen aurka elkarrekin bo-
rroka egiten, estatuko nazio zapal-
duok eta demokrazian sinesten duten
espainiar indar betiere ahul samarrek.
Ze, Francoren indarrek bat egin dute
berriro ere, Espainiaren batasuna ara-
zoetan ikusitakoan, PP, Ciudadanos
eta Vox izenak hartuta. Baina, «Ez dira
pasatuko!».

IÑAKI AZALDEGI
ARRIETA
OINEZKOA

Diktadura frankistatik
demokrazia frankistara

Jakingo ahal dugu
demokrazia frankista

honen aurka elkarrekin
borroka egiten, estatuko

nazio zapalduok eta
demokrazian sinesten

duten espainiar indar
betiere ahul samarrek.

Ze, Francoren indarrek
bat egin dute berriro ere

Iritzia

IRITZIA

DANIEL SCOTT

Zenbat kolore eta algara
inauterien ohituran
Iluntasuna dugu nagusi
aldiz barneko naturan
ta jende asko dagoen arren
bihotz itota tristuran
Dudarik gabe ez dut nahi segi
mozorroaren itxuran

Doinua
Beste bateko inula-
rretan

POEMA KARLOS LINAZASORO

Zure aldaketan asteartea da. 
Atzo azaroa zen ortzian. 
Nik giltzak neuzkan zureak,
eta zerua zinen zu,
zinez atzo nire ezpainen zuzian.
Atzo gaur da orain, eta aldaka,
eta zabuka dabil ortzia,
irriz eta euritan,
soineko bat eskatuz isilik zuretzat,
ortzia izarretan basitua.
Zuk behar duzu hegaletan
soinekorik, bihotz?
Nik ezetz diot gaur,
eta gaur betiko da amets bat.
Eta bihar, zer esango ote dut bihar
eta betiko eta ametsetik iratzarria?

EGURALDIA

GAUR
Giro eguzkitsuarekin jarraituko dugu.
Goizean behe-lainoa agertuko da, bai-
na oso gutxi iraungo du, eta egun osoz
giro eguzkitsu eta argia izango da.
Haizeak hego-ukitua hartuko du eta,
horrekin, eta erdi-mailako geruzetan

sartuko den aire
epelarekin, tenpe-
ratura maximoek
koska polita egin-
go dute gora, egu-
neko erdiko or-
duetan 18-20 gra-
duan joaz goia.

BIHAR
Udaberri bete-be-
teko eguraldia
izango dugu.

Egun guztian zehar zeru urdina izan-
go dugu nagusi, eta tenperaturak epe-
lak izaten jarraituko dute, nahiz eta,
haizeak hego ukitua izateaz utzi, eta
ipar-ekialdetik finkatuko den. Tenpe-
ratura maximoak, eguneko erdiko or-
duetan, zertxobait gora egin, eta 19-21
gradu bitartean kokatuko da termo-
metroan.

ETZI
Beste egun batez giro epel eta eguzki-
tsuaz gozatzeko aukera izango dugu.
Aurreko egunetan bezala, giro urdina
nagusituko da, nahiz eta, egun amaie-
ran, hodei batzuk ikusiko ditugun.
Haizeak ipar-ekialdeko ukitua izaten
jarraituko du eta, tenperaturak zer-
txobait behera egingo duen arren, oso
balio atseginetan jarraituko du, egu-
neko erdiko orduetan 18-20 gradu in-
guruan goia joaz.

FARMAZIAK

MARTXOAK 22, OSTIRALA
TOLOSA
Egunekoa.Cecilia Bronte Posada. 
Korreo kalea, 20. 
Telefonoa: 943 67 60 13 .

MARTXOAK 23, LARUNBATA
TOLOSA
Egunekoa.Rosalia Morant Barber.
Zabalarretako lorategiak, 1. 
Telefonoa: 943 67 38 49.

MARTXOAK 24, IGANDEA
TOLOSA
Egunekoa.Marta Olarreaga Aramburu.
Martin Jose Iraola etorbidea, 10. 
Telefonoa: 943 67 24 38.

MARTXOAK 25, ASTELEHENA
TOLOSA
Egunekoa. Jesus Mª Echeveste Elosegui.
Gernikako Arbolaren lorategiak, 3. 
Telefonoa: 943 65 10 40.

ZERBITZUAK
TOLOSALDEA

www.ataria.eus . 107.6 fm
2019ko martxoaren 22a

IKER 
IBARLUZEA

EGURALDI
MUTILA 

OSTIRALA
22

IGANDEA
24

LARUNBATA
23

ASTELEHENA
25

EGUNERO GAUEKO
GUARDIAKO FARMAZIA: 
TOLOSA • L. Azpiroz Galarza. 

Amarotz auzoa, 9.
Tel.: 943 67 51 18.

ATARIA 
IRRATIA
OSTIRALA
09:00.Pasahitza magazina. 
Iker Ibarluzearen eskutik eguraldia,
solasaldi politikoa Joseba Bergaretxe eta
Maddi Sarasolarekin. Tolosako Usabal
kiroldegitik zuzenean Gipuzkoa Encounter
topaketaren berri emanaz. 
11:00.Hamaiketakoa. Gure eskualdeari
begirada: Gaurkoan, Alegialdea. 
12:00.Entzuteko Jaioak musika saioa. 
16:00.Zebrabidea.
18:00.Goizeko saioak utzitako onena.
20:00.Kantazgora musika saioa.
Tolosaldeko musikarien proposamenekin
osaturiko saioa.

LARUNBATA
10:00.Trikitia.
14:00. (H)ari naizela. 
Imanol Artolak gidatutako bertso saioa.
16:00.Entzuteko Jaioak.
17:00.Kokondo. Oskar Tenak gidatutako
musika saioa.
18:00.Entzuteko Jaioak. 

IGANDEA
10:00.Asteak utzitako onena.
16:00.Entzuteko Jaioak.
17:00.Kantazgora musika saioa. 
18:00.Entzuteko Jaioak. 

ASTELEHENA
09:00.Pasahitza magazina. Iker
Ibarluzearen eguraldi iragarpena,
asteburuak utzitakoaren errepasoa, 
Iñaki Zubeldia Kale Kantoitik eta bidaiarien
tartea.
11:00.Hamaiketakoa. Gure eskualdeari
asteroko begirada. Gaurkoan, Ibarraldea. 
12:00.Entzuteko Jaioak musika saioa. 
16:00.Zebrabidea.
18:00.Goizeko saioek utzitako onena.

107.6fm
www.ataria.eus

ZORION AGURRAK

Zorionak
Urte askoan.Otordu arteko sei kafe-
rekin bizi denari... Zorionak! Baina, guri

hamaiketakoa ekarri!

